
A XUNTA DE GALICIA REIVINDICA A LABOR DAS PERSOAS VOLUNTARIAS 
E AGRADECE O TRABALLO DE CRUZ VERMELLA

A directora xeral de Familia, 
Infancia e Dinamización De-
mográfica, Amparo González, 
participou no XIX Encontro 
de Voluntariado de Cruz Ver-
mella en Galicia, “a primeira 
institución que consagrou ao 
voluntariado como unha fe-
rramenta capaz de obter o 
mellor de cada ser humano”, 
afirmou a titular autonómica. 
Os obxectivos do evento, no 
que se congregaron centos 
de persoas voluntarias, son 
favorecer o coñecemento e o 
intercambio de experiencias 
entre elas, así como recoñecer 

o seu valor e o seu papel na 
sociedade. Amparo González 
agradeceu o traballo da Cruz 
Vermella ao longo dos últimos 
150 anos, unha institución 
que “nos ensinou o valor do 
respecto á vida e á dignidade 
humana a través do seu ca-
rácter voluntario”. 
González Méndez quixo ta-
mén destacar o alto grao de 
implicación voluntaria dos 
galegos e das galegas. “O noso 
compromiso como adminis-
tración é o de seguir traba-
llando con intensidade para 
dar a necesaria visibilidade e 

o recoñecemento público das 
persoas e das entidades que 
realizan accións de volunta-
riado”, afirmou Amparo Gon-
zález. Deste xeito, Galicia é a 
única Comunidade Autónoma 
que certifica a experiencia vo-
luntaria, unha das novidades 
que recolle a Lei de Acción Vo-
luntaria de Galicia. 
Froito dese compromiso da 
Xunta de Galicia co volun-
tariado, as partidas para as 
ordes de subvención nesta 
materia incrementáronse en 
2016 nun 5%, e implementou-
se unha nova liña de axudas 

dirixidas a entidades de ac-
ción voluntaria de carácter 
privado para o fomento de 
actividades de voluntariado, 
cun orzamento de 145.245 eu-
ros. 
Cómpre destacar que Galicia 
incrementa ano tras ano tanto 
o número de voluntarios como 
o número de entidades ins-
critas no Rexistro da Acción 
Voluntaria de Galicia, ascen-
dendo a 38.930 e 875 respecti-
vamente. Outro dos datos que 
destacou a Amparo González 
durante a súa intervención é 
a implicación da mocidade, xa 

que máis dun 74% dos preto 
de 2.000 voluntarios e volun-
tarias inscritos o ano pasado 
nos programa executados ou 
subvencionados pola Xunta 
de Galicia, foron persoas me-
nores de 30 anos. “Estamos 
no bo camiño e debemos con-
tinuar neste esforzó común 
para contribuír a fortalecer 
a posta en valor do volunta-
riado, nun momento no que 
todos somos necesarios para 
construír un novo modelo de 
sociedade: integrador, inclusi-
va e participativa”, concluíu a 
directora xeral. 

González Méndez reiterou o compromiso de seguir traballando para dar a necesaria visibilidade e o 
recoñecemento público das persoas e das entidades que realizan accións de voluntariado

FEIJÓO SUBLIÑA QUE PROPOÑER UN FONDO DE COHESIÓN DEMOGRÁFICA NO 
SISTEMA DE FINANCIAMENTO DAS COMUNIDADES É UN XEITO DE DEFENDER A 

SANIDADE PÚBLICA
O presidente do Goberno gale-
go, Alberto Núñez Feijóo, des-
tacou na apertura do XXXVI 
Congreso da Sociedade Espa-
ñola de Medicina de Familia 
e Comunitaria, que propoñer 
un Fondo de Cohesión Demo-
gráfica no sistema de financia-
mento das comunidades é un 
xeito de defender a Sanidade 
pública.
Nesta liña, precisou que unha 
sociedade máis envellecida, 
que rexistra a súa vez un des-
censo progresivo no índice de 
nacementos, supón un custe 
para o sistema sanitario pú-
blico. Non só polas patoloxías 
asociadas que concentra unha 
poboación de maior idade, se-
nón polas políticas de estímu-
lo da natalidade que é preciso 
desenvolver. “De aí –aseverou- 
a importancia de que o sistema 
de financiamento autonómico 
pondere de forma diferenciada 
a incidencia destes factores en 
cada territorio”.
O titular da Xunta comezou 
a súa intervención subliñan-
do que a Atención Primaria é 
a base de todo o organigrama 
que compón a sanidade públi-
ca deste país; o seu eixe ver-
tebrador. “En moitas ocasións 
temos dito que o termo ‘prima-
ria’ non equivale a ‘reducida’, 
‘elemental’ nin ‘de calidade in-
ferior’. Máis ben, significa todo 

o contrario: primeira, primor-
dial. É dicir, o primeiro pun-
to de contacto co paciente, a 
porta de entrada ao sistema”, 
aseverou, referíndose tamén 
ao importante papel que des-
empeñan os profesionais neste 
eido.
Así mesmo, afirmou que ta-
mén é fundamental dotar 
esta especialidade médica das 
infraestruturas e recursos ne-
cesarios para que a primeira 
resposta que ofrece o servizo 
sanitario público sexa o máis 
eficaz e áxil posible.
As novas tecnoloxías, ferra-
menta de apoio fundamental
E, sobre este punto afirmou 
que se atallar o reto demo-
gráfico é hoxe un dos princi-
pais obxectivos do sistema, 
non o é menos que as novas 
tecnoloxías se convertan na 
ferramenta de apoio para que 
o servizo público de saúde fun-
cione de forma coordinada en 
cada un dos seus niveis, desde 
a Atención Primaria á hospita-
laria.
“As TIC conseguen facer máis 
cómodo e fácil calquera trámi-
te ou consulta que o paciente 
teña que realizar; pero tamén 
conectan o traballo de todos 
os profesionais do sistema á 
hora de acceder, por exemplo, 
á historia clínica dunha per-
soa”, dixo, ao que engadiu que 

no Servizo Galego de Saúde, 
o uso das TIC tradúcese en 
avances como: a receita elec-
trónica, “en cuxa implantación 
fomos pioneiros”; a historia 
clínica electrónica, que xa dá 
servizo a máis de 7.000 fa-
cultativos de todos os centros 
sanitarios públicos galegos e 
tamén a residencias sociosa-
nitarias públicas; a intercon-
sulta electrónica, para que os 
médicos de Atención Primaria 
poidan consultar e manexar 
conxuntamente cos especia-
listas hospitalarios determi-
nadas situacións clínicas sen 
que os pacientes teñan que 
desprazarse; ou a consulta te-
lefónica en Atención Primaria, 
que evita en moitos casos que 
o paciente teña que acudir ao 
propio centro de saúde.
“E poder prescribir un medica-
mento de forma electrónica, —
grazas á receita electrónica ou 
a través dunha chamada te-
lefónica—, reduciu xa en tres 
millóns o número  de consultas 
que se deixaron de realizar nos 
centros de saúde. Consultas de 
tipo administrativo que ocu-
paban tempo aos profesionais 
que agora poden dedicar a 
aqueles pacientes que más o 
necesitan”, abundou.
Feijóo subliñou que as tecno-
loxías tamén están a permitir 
mellorar a capacidade diag-

nóstica da sanidade pública. E, 
sobre este punto lembrou que 
a Xunta ten comprometido un 
investimento de 75 millóns de 
euros para renovar o equipa-
mento tecnolóxico do Sergas, 
con novos aceleradores liñales, 
mamógrafos, TAC e resonan-
cias nucleares magnéticas que 
xa se están instalando nos hos-
pitais galegos. 

O presidente da Xunta asegu-
rou que se en algo é notable 
o reforzo que está tomando a 
Atención Primaria en Galicia 
é na atención ás patoloxías on-
colóxicas. E salientou que ante 
calquera sospeita de cancro, o 
Sergas activou as chamadas 
vías rápidas entre a Atención 
Primaria e o médico especia-
lista para garantir ao paciente 
que o diagnóstico se producirá 
no menor tempo posible.
“A nosa prioridade é que tanto 
o diagnóstico, como a interven-
ción cirúrxica ou o posterior 
tratamento, se realicen co me-
nor tempo de espera”, dixo, ao 
que engadiu que ata o momen-
to este sistema está resultando 
efectivo porque o pasado ano 
beneficiou a un total de 11.721 
persoas -234 más que en 2014- 
que, ademais, foron atendidas 
nun prazo aproximado de 7,2 
días.
En relación ás infraestruturas, 

Feijóo subliñou que nestes sete 
años construíronse 26 novos 
ambulatorios públicos que xa 
están finalizados, 11 foron re-
formados e 8 están en obra. E, 
no tocante á rede de hospitais 
públicos explicou que, ademais 
de agrandala con dous novos 
centros en Vigo e Lugo, reno-
vouse con obras de ampliación 
nos complexos hospitalarios de 
A Coruña, Ourense, O Salnés 
e A Mariña.
“E xa temos comprometidos 
24 millóns do superávit de res-
ponsabilidade para continuar 
mellorando a calidade asisten-
cial do noso sistema público de 
saúde porque queremos refor-
zar a actividade nos hospitais 
para rebaixar as listas de es-
pera; poñer en funcionamento 
este ano 12 novos centros de 
saúde públicos; ou proseguir 
coa dotación de equipamento 
en varios dos nosos hospitais 
públicos e cos proxectos de cen-
tros como o de Ferrol ou Mon-
tecelo”, asegurou.
Feijóo concluíu agradecendo 
o traballo dos profesionais do 
sistema público de saúde e 
expresou o convencemento de 
que aspirar a conseguir un 
sistema público de saúde máis 
ambicioso “será sempre unha 
realidade, e non papel molla-
do, se traballamos xuntos para 
logralo”.   

A XUNTA PON EN MARCHA A CREACIÓN DE ESCOLAS INFANTÍS DE 0 A 3 ANOS EN 
POLÍGONOS INDUSTRIAIS QUE PROPORCIONARÁN MÁIS DE 450 NOVAS PRAZAS
O titular da Xunta precisa que en total destinaranse máis de 2,3 millóns a esta convocatoria para crear once novas escolas 
infantís
O titular do Goberno galego, 
Alberto Núñez Feijóo, desta-
cou a aprobación no Consello 
da Xunta da convocatoria de 
axudas para a creación de 
garderías en polígonos in-
dustriais e parques empre-
sariais; unha media pioneira 
en Galicia, que proporcionará 
un mínimo de 451 novas pra-
zas de atención á infancia en 
contornos empresariais. 
Feijóo precisou que a través 
desta convocatoria subven-
cionarase a realización do 
proxecto, o acondicionamento 
da parcela, a construción ou 
reforma dun inmoble para a 

creación da escola así como o 
seu equipamento, incluíndo o 
mobiliario e o material didác-
tico.
Así mesmo, poderán ser be-
neficiarias destas axudas as 
asociacións empresariais ou 
entidades representantes 
dun parque empresarial ou 
polígono industrial, a título 
individual ou agrupadas que 
reúnan os seguintes requisi-
tos: dispoñer dunha parcela 
de terreo apta para o estable-
cemento dunha escola infan-
til nun polígono industrial ou 
nas súas inmediacións, ache-
gar un estudo que reflicta 

que existe un mínimo de 50 
nenos menores de tres anos 
potenciais usuarios; e pre-
sentar un plan de viabilidade 
que permita a posta en fun-
cionamento do centro duran-
te un mínimo de 5 anos.
No tocante ás características, 
o responsable da Adminis-
tración autonómica subliñou 
que estas escolas infantís 
constarán dun mínimo de 
tres unidades e 41 prazas. “E 
a parcela onde se empracen 
estará separada da activi-
dade industrial, preferente-
mente nunha zona axardina-
da que protexa o edificio das 

condicións exteriores, e non 
estará adosada a naves ou 
establecementos susceptibles 
de actividades perigosas”, en-
gadiu.
En total destinaranse máis 
de 2,3 millóns de euros a 
esta convocatoria para crear 
once novas escolas infantís,  
e se repartirán atendendo a 
criterios como: o número de 
persoas traballadoras do po-
lígono; o número de fillos me-
nores de tres anos destes tra-
balladores; á adecuación do 
número de unidades da esco-
la proposta; o número de ne-
nos potenciais usuarios; así 

como á porcentaxe de persoas 
traballadoras menores de 45 
anos, entre outros criterios. 
“E a subvención como máxi-
mo será de 200.000 euros por 
escola”, precisou.
“Seguimos, polo tanto, traba-
llando para que Galicia sexa 
un lugar máis idóneo para 
ter fillos. E por iso creamos 
a Tarxeta Benvida, temos 
deducións fiscais por nace-
mento, creamos máis prazas 
en escolas infantís, creamos 
tamén as casas niño no rural 
e o Bono Concilia e iniciamos 
o Bono Coidado”, precisou, a 
modo de resumo.

FEIJÓO: “GALICIA É A COMUNIDADE AUTONÓMA CO PLAN CONTRA A 
POBREZA E A EXCLUSIÓN SOCIAL MÁIS AMBICIOSO”
Destaca o aumento da inversión na Risga, “en 2008 destinábanse á Risga 22 millóns, agora estanse 
investindo 52,7 millóns de euros”

O presidente do Goberno gale-
go, Alberto Núñez Feijóo, des-
tacou no Parlamento, en res-
posta ás preguntas dos grupos 
parlamentarios que Galicia 
é “a Comunidade Autonóma 
co plan contra a pobreza e a 
exclusión social máis ambicio-
so”. Fíxoo despois de lembrar 
o acordo acadado onte con 26 
ONG da Rede Galega contra a 
Pobreza e a Exclusión Social, 
e a Fegamp para investir 160 
millóns de euros na configu-
ración dunha Axenda Social 
Única contra a pobreza e a 
exclusión social.  
A este respecto e durante a 
súa intervención, Feijóo enu-
merou algunhas das medidas 
que conformarán a dita axen-
da social “en dependencia, 
un millón de horas máis en 
atención ao fogar, en materia 
sanitaria, financiamento dos 
medicamentos a aquelas fa-
milias que están en risco de 
exclusión ou en pobreza social 
e en pobreza infantil, 1000 fa-
milias con pobreza infantil tu-
teladas desde as institucións”.
Nese sentido, o presidente 
da Xunta afirmou que aínda 
que a actual taxa de pobreza 
segue a ser un dos principais 
problemas da nosa Comu-
nidade, a última enquisa do 
INE reflicte a evolución posi-

tiva dos datos “en 2008 a taxa 
de pobreza na nosa Comu-
nidade era superior á rexis-
trada en 2015”. E a taxa de 
pobreza e exclusión social de 
Galicia é inferior á de Espa-
ña e a porcentaxe de persoas 
con dificultades para chegar a 
final de mes baixou do 21,5% 

de 2008 ao 7,8% de 2015, sen-
do a metade que a do conxun-
to de España.
Así mesmo, Feijóo subliñou 
o aumento da inversión na 
Risga, “en 2008 destinábanse 
á Risga 22 millóns, agora es-
tanse investindo 52,7 millóns 
de euros” e non hai lista de 

espera cando chega á Admi-
nistración autonómica un ex-
pediente da Risga . Ademais, 
“Galicia é a primeira comuni-
dade de España no pago das 
pensións non contributivas 
e no pagamento da extra de 
Nadal”, engadiu.
Finalmente manifestou a in-

tención do Goberno galego de 
seguir traballando en materia 
de política social, educación e 
sanidade, e lembrou algunhas 
das medidas que foron impul-
sadas recentemente neses 
ámbitos como o Bono Aluguei-
ro, o Bono de vivendas balei-
ras ou o tícket eléctrico.

FEIJÓO SALIENTA O ESFORZO QUE ESTÁ A REALIZAR A XUNTA PARA PRIORIZAR 
AS AXUDAS SOCIAIS A PROL DA CONCILIACIÓN DO ÁMBITO LABORAL E FAMILIAR
Asegura  que a Xunta vai seguir traballando do lado do colectivo de mulleres para dar unha reposta mellor 
ás súas necesidades

O presidente da Xunta, Al-
berto Núñez Feijóo, subliñou 
o esforzo que está a realizar o 
Goberno galego para dar prio-
ridade ás axudas sociais di-
rixidas a mellorar a concilia-
ción entre o ámbito familiar 
a laboral; e, entre elas, citou 
como exemplo a concesión de 
prazas en garderías públi-
cas. Así o puxo de manifesto 
durante a súa intervención 
na 44ª Asemblea Nacional de 
Viúvas.
O mandatario galego desta-
cou que a Xunta vai seguir 
traballando do lado do colecti-
vo de mulleres para dar unha 

reposta mellor ás súas necesi-
dades. “Este é o camiño e eu 
propóñovos seguir andándoo 
xuntos para acadar novos 
acordos a través do diálogo”, 
dixo.
Feijóo recoñeceu que non se 
entende o desenvolvemento 
de España e de Galicia sen o 
papel da muller, e fixo refe-
rencia ao movemento asocia-
tivo que, desde sempre, leva 
vinculado ao colectivo femi-
nino. “Fálase agora de redes 
sociais, pero vós formastes 
outras reais, feitas con esfor-
zo, traballo e sobre todo con 
amor”.

Aludindo concretamente 
ás mulleres viúvas, que en 
Galicia suman un total de 
167.900, o titular da Xunta 
afirmou que “son as primeiras 
en entender a importancia 
da unión, xusto por ter vivi-
do moitas veces situacións de 
illamento e soidade”. “A unión 
fai que o colectivo máis des-
protexido dentro do colectivo 
desprotexido que formaban as 
mulleres, teña peso social e lo-
gre cambiar a vida mesma dos 
seus membros”, apuntou.
O presidente concluíu lem-
brando o admirable exemplo 
de loita e superación persoal 

que a sociedade ten nas mu-
lleres viúvas que, segundo 
asegurou, “lémbranos que o 

amor e a solidariedade seguen 
a ser as forzas máis podero-
sas”. 

O NOVO PLAN FORESTAL DE GALICIA QUERE ESTABLECER UNHA POLÍTICA DE 
MONTES ESTABLE QUE GARANTA O SEU APROVEITAMENTO SUSTENTABLE

O presidente da Xunta, Al-
berto Núñez Feijóo, anun-
ciou a aprobación no Conse-
llo da Xunta das directrices 
para a revisión do Plan Fo-
restal de Galicia, un plan 
aprobado en 1992 que “cum-
priu con creces a súa función 
pero, máis de dúas décadas 
despois de ser aprobado, pre-
cisaba unha actualización”, 

afirmou. Este novo Plan ten 
como obxectivo establecer 
unha política de montes es-
table e con vocación de per-
manencia, que garanta o 
aproveitamento sustentable 
dos nosos recursos forestais.
Feijóo reivindicou o compro-
miso do Goberno autonómico 
con este sector ao longo das 
dúas últimas lexislaturas, 

nas que se buscou “elaborar 
un marco regulatorio que 
achegase seguridade xurídi-
ca”. Nesta liña, citou a apro-
bación en 2012 da primeira 
Lei de montes da historia de 
Galicia, os tres decretos que 
a desenvolven (o que esta-
blece as instrucións xerais 
de ordenación e xestión, o 
que regula os aproveitamen-
tos forestais e o referente 
aos reinvestimentos dos in-
gresos).
Estas directrices de actuali-
zación foron elaboradas por 
un grupo de traballo que se 
acordou constituír en 2014, 
no seo do Consello Forestal 
de Galicia. Este grupo inté-
grano 26 persoas que cobren 
todo o sector, coordinadas 
por dous expertos de proba-
da solvencia. “As directrices 
formuladas polo grupo de 
traballo foron aprobadas por 
consenso e acordouse que es-
tivesen accesibles para cal-
quera cidadán”, reivindicou 
o presidente.
Este documento busca ser o 
instrumento básico para o 
deseño e execución da nosa 
política forestal. Incluirá 
tres puntos fundamentais: 
unha avaliación da situa-
ción do monte galego, as di-

rectrices e programas de ac-
tuación da política forestal e 
mecanismos de seguimento 
e avaliación. Con este Plan 
quere chegarse a un mo-
delo de monte actualizado, 
aceptado pola sociedade, con 
vocación de permanencia, 
sustentable e que achegue 
emprego e riqueza.
Principios reitores e orienta-
cións estratéxicas
O Plan Forestal de Galicia 
terá unha vixencia de 20 
anos con revisións cada dez, 
e terá como guías sete prin-
cipios reitores: que o monte 
contribúa ao desenvolve-
mento rural, fomentar unha 
produción e consumo sus-
tentables, acadar un mon-
te multifuncional no que se 
compatibilicen os distintos 
usos e servizos,aumentar 
ou manter a contribución 
do sector ao PIB galego, 
potenciar as empresas de 
produción e comercializa-
ción dos produtos forestais 
non madeireiros, establecer 
un marco de política fores-
tal estable e independente 
dos vaivéns políticos e fixar 
unha batería de indicadores 
que avalíen cada cinco anos 
o grao de cumprimento dos 
obxectivos establecidos no 

Plan Forestal de Galicia.
Baseándose nestes piares, 
os membros do grupo de 
traballo estableceron unha 
serie de orientacións estra-
téxicas contables. Algunhas 
delas son: o aumento da su-
perficie arborada ocupada 
por frondosas caducifolias 
(onde se enmarca o compro-
miso de plantar un millón de 
castiñeiros), o mantemento 
ou redución da superficie 
ocupada polo eucalipto e o 
fomento da súa variedade 
Globulus en lugar do Nitens, 
o incremento da calidade da 
madeira producida, a sim-
plificación dos trámites de 
autorización das cortas, o 
establecemento dun plan 
periódico de actuación fron-
te ás pragas e enfermidades 
do eucalipto e o desenvolve-
mento de incentivos fiscais 
que faciliten o investimento 
privado.
“Gustaríame felicitar ao 
grupo de traballo pola elabo-
ración deste plan e polo con-
senso acadado”, dixo o presi-
dente, antes de concluír cun 
chamamento a impulsar o 
sector forestal e da madeira, 
pois ten un peso moi impor-
tante na estrutura económi-
ca galega.

“O Plan Forestal de 1992  cumpriu con creces a súa función pero, máis de dúas décadas despois de ser 
aprobado, precisaba unha actualización”, afirma Feijóo

FEIJÓO AFIRMA QUE IGUAL QUE OCORRE NA RUTA TERRESTRE QUE LEVA A 
COMPOSTELA A TRAVESÍA ‘NAVEGA CAMIÑO’ CREARÁ UNHA NOVA IDENTIDADE
“Hai un camiño que se pode navegar e que ten a mesma capacidade que o outro para unir persoas e pobos”, 
O titular da Xunta, Alberto 
Núñez Feijóo, afirmou que, 
igual que ocorre na ruta 
terrestre que leva a Com-
postela, a travesía ‘Navega 
Camiño’ creará unha nova 
identidade que vai contri-
buír a entendernos mellor. 
“Hai un camiño que se pode 
navegar e que ten a mesma 
capacidade que o outro para 
unir persoas e pobos”, ase-
verou, durante a presenta-
ción desta iniciativa de Nor-
th Marinas.
Durante o acto de presen-
tación, Feijóo subliñou que 
con esta travesía revitalí-
zanse dúas tradicións que 
están no cerne da constru-
ción europea: “Europa em-
peza a moldearse no Camiño 
do Santiago; nas rutas que 
levan a Compostela os pe-
regrinos procedentes de to-
dos os lugares do continente 
séntense irmáns e comezan 
a verse como europeOs. E, 

xunto a esa moldura espi-
ritual hai outra comercial 
que nace no mar Báltico coa 
Liga Hanseática”, lembrou.
O presidente do Goberno 
galego afirmou que só unha 
visión cativa que esqueza 
o valor cultural, comuni-
cativo e económico do mar, 
pode considerar que Eus-
kadi, Cantabria, Asturias e 
Galicia sexan a periferia da 
Península. E aseverou que 
neste século XXI que vai 
converter o Atlántico nun 
novo Mare Nostrum, e o 
Cantábrico nunha gran au-
toestrada europea, as cinco 
comunidades están destina-
das a un papel protagonis-
ta que hai que aproveitar. 
“Hoxe facémolo no turismo, 
e nun dos nosos sinais turís-
ticos máis senlleiros, como 
é o Camiño de Santiago, a 
onde se pode chegar a pe, a 
cabalo, en bicicleta e, agora 
tamén, por barco”.

Feijóo concluíu subliñan-
do que a Galicia do século 
XXI non se sinte limita-
da por fronteiras políticas, 
xeográficas ou mentais e 
aspira a colaborar de novo 
no entendemento de cultu-

ras. “Dirixe os seus nume-
rosos faros cara ao veciño 
Portugal, á América que os 
galegos contribuíron a cons-
truír, á Europa que sigue a 
ser un espazo de liberdade 
e benestar, á España na que 

nos sentimos máis libres 
e fortes e, por suposto, aos 
pobos irmáns do Cantábrico 
cos que formamos non unha 
periferia, senón o centro do 
novo Mare Nostrum do At-
lántico”, asegurou.

A XUNTA RENOVA A COLABORACIÓN COS TAXISTA GALEGOS PARA O 
TRASLADO DE MULLERES VÍTIMAS DA VIOLENCIA DE XÉNERO

O vicepresidente da Xunta, 
Alfonso Rueda renovou na 
Coruña o convenio de cola-
boración coa Federación de 
Autónomos do Taxi de Galicia 
(FEGATAXI), para o traslado 
de mulleres vítimas da violen-
cia de xénero, tanto aos cen-
tros de acollida como ao Cen-
tro de Recuperación Integral 
de Santiago.
Alfonso Rueda e o presidente 
da Federación de Autónomos 
do Taxi de Galicia,  Manuel 
Sánchez Quindimil, asinaron 
hoxe o convenio que ten como 
obxectivo ofrecer apoio no 
traslado de mulleres vítimas 
da violencia de xénero e dos 
seus fillos e fillas a calquera 
dos centros que conforman a 
Rede Galega de Acollemento, 
cando as especiais circunstan-
cias da vítima, valoradas po-
los servizos sociais, imposibi-
liten o seu traslado por outros 
medios.
Coa sinatura deste acordo de 
colaboración, o goberno ga-

lego reitera o seu traballo e 
apoio en prol das vítimas de 
violencia de xénero,  e seguir 
a concienciar a toda a socieda-
de que hai que traballar para 
erradicar a violencia de xéne-
ro e lograr a igualdade real 
entre homes e mulleres, loi-
tando contra a desigualdade 
en todas as frontes, xa que a 
prioridade non pode ser outra 

que acabar coa violencia, tra-
ballando pola igualdade den-
de a educación, fomentando a 
conciliación da vida familiar  
e laboral, e ofrecendo forma-
ción, asesoramento e apoio ás 
mulleres emprendedoras. 
A través deste acordo, ofrece-
se ás mulleres vítimas da vio-
lencia de xénero unha aten-
ción integral, e nesa liña se 

enmarca esta colaboración cos 
taxistas, para trasladar a es-
tas mulleres e aos seus fillos 
e fillas aos centros de acollida, 
con seguridade, discreción e 
de xeito gratuíto. Ademais, 
os taxistas tamén reciben for-
mación sobre violencia de xé-
nero e contribúen a difundir 
boas prácticas e concienciar 
á sociedade do problema e da 

necesidade de rexeitar esta 
lacra.
Dende 2013, foron levados a 
cabo case 200 traslados, o que 
lles permite a estas mulleres 
chegar aos centros de acolli-
da, con seguridade, discreción 
e de xeito gratuíto. O núme-
ro de traslados producidos 
nos últimos anos ten sufrido 
un lixeiro aumento respecto 
ao 2014 con 24 traslados. No 
2015 producíronse un total de 
94 e no presente ano 2016 - a 
día 6 de xuño – leváronse a 
cabo 67 traslados.
O orzamento destinado para 
este ano é de 10.000 euros, 
que poderán ser ampliados 
a  5.000 euros máis, debido 
ao aumento dos traslados aos 
centros de acollida, que consti-
túen uns recursos especializa-
dos residenciais e temporais 
que lles ofrecen acollemento, 
atención e recuperación ás 
mulleres que sofren violencia 
de xénero e ás e aos menores 
ao seu cargo.

O vicepresidente da Xunta, Alfonso Rueda asinou un convenio de colaboración coa Federación de 
Autónomos do Taxi de Galicia (FEGATAXI)

MEDIO AMBIENTE INCLUIRÁ OS MEANDROS DO LÉREZ NO CATÁLOGO 
DAS PAISAXES TRAS ACEPTAR A ALEGACIÓN DO CONCELLO
A solicitude de Cotobade tamén dou lugar á creación dunha nova área de interese paisaxístico, denominada 
San Xusto-Río Lérez
A Consellería de Medio Am-
biente aprobou a inclusión 
dos Meandros do Lérez no 
Catálogo das Paisaxes de 
Galicia tras aceptar a alega-
ción formulada hai case dous 
meses polo Concello de Co-
tobade, que consideraba que 
este gran espazo debe estar 
incluído neste documento 
para a súa protección, xes-
tión e ordenación.
O Instituto de Estudos do 
Territorio, que foi o encarga-
do de analizar as alegacións 
presentadas seguindo as di-
rectrices do departamento 
autonómico, aceptou a inclu-
sión dos Meandros do Lérez 
agás dos muíños e de sete 
exemplares de plátanos. To-
dos os demais espazos foron 
integrados no Catálogo das 

Paisaxes como Lugares de 
Especial Interese Paisaxísti-
co (LEIP´s) e incluso algúns 
deles deron lugar á creación 
dunha nova área de intere-
se paisaxístico, denominada 
San Xusto-Río Lérez e que 
se conforma na contorna do 
vello balneario.
Os Meandros do Lérez con-
teñen diversos Bens de 
Interese Cultural (BIC), 
numerosas áreas de gran im-
portancia natural, trece cas-
tros e a maior concentración 
de gravados rupestres pre-
históricos do noroeste penin-
sular. De xeito desglosado, 
nesta contorna, que vai ser 
protexida e potenciada, exis-
ten unha minicentral, dúas 
fontes, unha ponte vella, 
dúas calzadas empedradas, 

catro petroglifos cataloga-
dos como BIC, os recoñecidos 
castros da Cividá e de Bar-
beitos, a ermida e a carba-
lleira de San Xusto, o Centro 
de Interpretación Rupestre 
de Campo Lameiro, cinco 
casonas e pazos de arqui-
tectura tradicional galega, 
catro espazos de gran valor 
natural  e  medioambiental,  
mananciais  de  augas  mi-
neromedicinais  e  establece-
mentos  de turismo rural.
O Concello de Cotobade esti-
ma que a zona ten un gran 
potencial pola súa riqueza 
patrimonial, vexetación au-
tóctona, a presenza de augas 
mineromedicinais, roteiros 
de sendeirismo e miradoiros.
Sobre a nova área San Xus-
to-Río Lérez, o Concello xa 

traballa na primeira iniciati-
va de protección  e  impulso,  
centrada  na  recuperación  
patrimonial,  etnográfica  
e  paisaxística  dos Baños 
de San Xusto de Cotobade. 
Cabe sinalar que no ano 
1915 construíuse un bal-
neario que chegou a contar 
con doce bañeiras de augas 
sulfuro-fluoradas que nacen 
entre unhas rochas do Lérez. 
Estas augas foron e son re-
comendadas polos médicos 
para diferentes doenzas, es-
pecialmente as cutáneas e as 
do aparato dixestivo.
Precisamente por iso, pre-
téndense analizar todas as 
posibilidades dun espazo con 
gran valor natural que tivo 
un importante tirón turístico 
a finais do século XIX e prin-

cipios do XX e do que agora 
se aspira a súa paseniña re-
cuperación.
O alcalde de Cotobade, Jorge 
Cubela, agradeceu a acepta-
ción da alegación por parte 
de Medio Ambiente e des-
tacou a súa “sensibilidade” 
para incluír no Catálogo das 
Paisaxes “un espazo de gran 
valor que tiña todos os me-
recementos para integrarse 
neste documento”. Ademais, 
valorou esta decisión como 
“unha gran oportunidade” 
para esta gran contorna na-
tural de Cotobade, “xa que 
poderá beneficiarse de me-
dios de protección e accións 
de impulso turístico, que 
son as que desexamos para 
atraer cada vez máis xente 
ao noso municipio”.

A GARDERÍA DE COTOBADE ATENDE TODA A 
DEMANDA PARA O VINDEIRO CURSO
No curso 2016/2017 haberá tres nenos de 0-1 anos, vinte no 
grupo de 1-2 anos e os quince restantes no curso de 2-3 anos

A escola infantil “A 
galiña azul” de Cotoba-
de, dependente do Con-
sorcio Galego de Servizos 
de Igualdade e Benestar, 
completou a súa matrí-
cula para o vindeiro cur-
so académico 2016/2017 
atendendo toda a demanda 
existente e rexistrando 38 
cativos inscritos, 14 deles 
de novo ingreso, segundo 
as listas definitivas apro-
badas polo organismo au-
tonómico.

Os datos oficiais reve-
lan que haberá tres nenos 
de 0-1 anos, vinte no gru-
po de 1-2 anos e os quince 
restantes no curso de 2-3 
anos, co que se completan 
todas as prazas habilita-
das para o vindeiro curso. 

Cabe lembrar que esta 
escola infantil conta con 
capacidade para 74 cativos, 
xa que se fixo con previsión 
para non ter que ampliar o 
inmoble se medraba a ma-
trícula, pero polo momento 

o servizo actual limítase ás 
38 prazas xa cubertas. É 
a terceira máis grande da 
bisbarra Terras de Ponte-
vedra xunto coa da Parda, 
situada na capital, e Poio.

En calquera caso, a ten-
denza desta gardería é de 
claro ascenso, xa que nos 
dous últimos anos incre-
mentouse a inscrición en 
máis dun 70%, posto que 
no curso 2014/2015 había 
22 cativos fronte aos 38 
que haberá no vindeiro. A 
cifra tamén aumentou con 
respecto ao curso acadé-
mico que está a piques de 
rematar, no que se contabi-
lizaron 36 rapaces.

O alcalde de Cotobade, 
Jorge Cubela, que visitou o 
recinto hai un mes na com-
paña do xerente do Con-
sorcio Galego de Servizos 
de Igualdade e Benestar, 
Perfecto Rodríguez, amo-
sou a súa satisfacción polo 
constante incremento de 
matrículas e pola cobertu-
ra de toda a demanda sen 

que haxa lista de agarda, 
“xa que é algo que non su-
cede en moitos concellos”.

“As cousas estanse fa-
cendo ben, porque os pa-
rámetros poboacionais, 
que son os que marcan a 
tendenza dun concello, nos 
revelan que gañamos ha-
bitantes no último padrón 
municipal e que batemos 
o récord de cativos inscri-
tos na gardería”, significou 
o rexedor, que agarda que 
esta evolución se manteña, 
“xa que pode ser un revul-
sivo máis para que Cotoba-
de siga medrando e corte 
coa habitual tendenza de-
mográfica negativa de to-
dos os concellos do interior 
de Galicia”. 

Por elo, indicou que o go-
berno local vai seguir apos-
tando por atraer poboación 
con novas medidas e tra-
tará de seguir reforzando 
os servizos públicos “para 
facer de Cotobade un lugar 
aínda máis atractivo do 
que é para vivir”.

Educación investirá 140.000 
euros en Carballedo e Tenorio
O  centro  de  Carballedo  contará  cun  novo  
depósito  e  servizo  de saneamento
A Consellería de Educación vai 
investir un total de 141.740 
euros nos colexios públicos de 
Cotobade a longo do presente 
ano no marco do plan de do-
tacións pertencente ao Fondo 
de Superávit de Responsabi-
lidade da Xunta de Galicia. O 
Concello de Cotobade xa reci-
bíu a correspondente notifica-
ción das catro actuacións que 
se van a levar a cabo nos CEIP 
de Carballedo e Tenorio.
Deste  xeito,  o  CEIP  da  ca-
pital  recibirá  un  investi-
mento  de  preto  de  40.000  
euros  que  se destinará a di-
versas actuacións de fontane-
ría orientadas á dotación dun 
novo depósito e dun moderno  
servizo  de  saneamento  e  ta-
mén  á  mellora  integral  do  
ximnasio. A  reforma desta 
instalación deportiva levará a 
principal contía desta partida, 
con 30.000 euros.
Pola súa banda, o colexio pú-
blico de Tenorio beneficiarase 
de sendas actuacións por im-
porte de 102.000 euros, xa que 
está previsto que se executen, 
ao longo deste ano, a mellora 
completa dos baños con obras 

de fontanería e renovación 
dos aseos e a construción dun 
novo muro de peche do patio 
do recinto. Ambas actuacións 
rondan os 50.000 euros de or-
zamento cada unha.
O alcalde de Cotobade, Jorge 
Cubela, valorou moi positiva-
mente  “o forte investimento  
e a sensibilidade”  cos centros  
públicos do  municipio amosa-
da pola  Consellería  de Edu-
cación e ademais destacou a 
celeridade coa que se levarán 
a cabo estas melloras, xa que 
se realizarán ao longo deste 
ano.
O rexedor destacou que as ac-
tuacións que se van a levar a 
cabo nos CEIP de Cotobade 
“responden ás necesidades 
máis importantes” que teñen 
eses centros e concordan cos 
aspectos a mellorar detecta-
dos polo goberno local e tamén 
polas respectivas comunida-
des educativas.
Finalmente, Cubela louvou a 
xestión realizada pola Xunta 
para poder dispoñer destes 
fondos e tamén pola súa acti-
tude ao destinalos aos servizos 
públicos máis importantes.

A SOCIEDADE CULTURAL DEPORTIVA PONTE CALDELAS RECIBE 22.000 EUROS 
DO CONCELLO PARA XESTIONAR A ESCOLA MUNICIPAL DE FÚTBOL
O alcalde, Andrés Díaz, e o presidente do club asinaron un convenio que permite o mantemento dunha 
actividade na que participan 300 rapaces
O alcalde de Ponte Caldelas, 
Andrés Díaz Sobral, e o pre-
sidente da Sociedad Cultural 
Deportiva Ponte Caldelas, 
Pedro Rodríguez, asinaron 
un convenio polo que o Con-
cello subvenciona con 22.000 
euros as actividades da Es-
cola Deportiva Municipal de 
Fútbol durante a temporada  
2015-2016.
O alcalde subliñou o impor-
tante papel que xoga o club 
no impulso ao deporte local, 
pois conta cunha base duns 
300 rapaces, non só de Pon-
te Caldelas, senón tamén 
chegados doutros concellos 
limítrofes, e animou ao seu 
presidente a continuar coa 

mesma enerxía e a seguir 
organizando actividades. 
Ao acto de sinatura asistiu 
tamén o tenente de alcalde 
Lito Muíños.

O convenio recolle que o Con-
cello e a Sociedade Cultural 
e Deportiva teñen como fin 
común o impulso ao deporte, 
a actividade física e a edu-

cación integral dos nenos e 
nenas do municipio, polo que 
resulta acertado establecer 
“unha colaboración estreita” 
para acadar estes obxecti-
vos.
O apoio ao club local é unha 
constante na política muni-
cipal. Hai escasamente un 
par de semanas, o Concello 
entregou un lote de material 
deportivo, donado pola De-
putación Provincial, que está 
a supoñer un cambio impor-
tante das condicións nas que 
se desenvolven as sesións de 
adestramento.
Por outra banda, Díaz su-
bliñou que o Concello está a 
realizar actuacións de man-

temento no campo de Chan 
da Barcia, pois nos últimos 
meses illouse o cadro eléc-
trico para solucionar as fre-
cuentes avarías e tamén se 
acometeu unha mellora nun 
vestiario para solucionar 
problemas coa auga quente. 
Un investimento próximo 
aos 5.000 euros permitiu 
atender estas obras.
Finalmente, o alcalde anun-
ciou que está a traballar 
para novas intervencións 
que se irán acometendo pro-
gresivamente co obxectivo de 
que a instalación deportiva 
quede, ao final do mandato, 
nun estado de conservación 
óptimo. 

OS VECIÑOS DE LAXOSO AFECTADOS POLA AMPLIACIÓN DA ESTRADA PONTE 
CALDELAS-COTOBADE CONFIRMAN A CESIÓN GRATUÍTA DOS TERREOS
Andrés Díaz pide unha xuntanza urxente das Administracións implicadas para concretar a sinatura dun 
convenio vinculante
Máis do 90% dos veciños 
afectados polas reclamadas 
obras de ampliación da PO-
234 (a estrada autonómica 
que une Ponte Caldelas con 
Cotobade) están dispostos á 
cesión gratuita dos terreos. 
Así llo manifestaron ao al-
calde socialista caldelán, 
Andrés Díaz, e ao tenente de 
alcalde de AVP, Alfonso Gu-
tiérrez, durante a xuntanza 
que mantiveron na Casa do 
Concello.
A xuntanza, á que asistiron 
preto de 150 veciños, foi con-
vocada pola Alcaldía só unha 
semana despois de que os 
Plenos de ambos municipios 
aprobaran, por unanimida-
de, reclamar da Xunta de Ga-
licia a execución urxente des-
ta obra, incluíndo, ademais, 
a sinatura dun convenio no 
que se expresen compromi-
sos concretos. O vial forma 
parte da rede autonómica de 
estradas, pero a Xunta pediu 
aos concellos que mediasen 
para a cesión gratuíta das 
fincas necesarias.
O Concello de Ponte Calde-
las non perdeu tempo. An-
drés Díaz está moi satisfeito 
da resposta dos veciños de 
Laxoso, que se corresponde 

coa sensibilidade transmiti-
da ao Concello para traba-
llar, todos unidos, a prol da 
mellora dunha estrada moi 
perigosa (mesmo polos infor-
mes da Xefatura Provincial 
de Tráfico). Unha vía que é 
urxente acondicionar para 
suavizar o seu sinuoso traza-
do e ampliar a sección a dous 
carrís de 3,5 metros e beira-
vías de 0,50 metros.
Andrés Díaz tiña reclamado 
con insistencia o proxecto 
técnico elaborado en 2010, 
pois non estaba no Concello 
despois do cambio do Gober-
no local producido nas últi-
mas Eleccións Municipais. 
Unha vez recibido o proxecto 
e aprobado o acordo plena-
rio acordado coa Plataforma 
constituída polos veciños de 
Laxoso e Augasantas, a Al-
caldía convocou aos propie-
tarios incluídos na relación 
oficial de bens a expropiar.
A xuntanza serviu tamén 
para depurar a listaxe de 
afectados, pois unha parte 
das fincas foron vendidas 
nos últimos anos, herdadas 
ou simplemente a súa titula-
ridade non está debidamente 
actualizada no Catastro. A 
relación, cos datos corrixidos, 

vai ser remitida á Xunta de 
Galicia para que proceda a 
citar aos afectados de cara á 
sinatura das actas de cesión 
previa.
“A intermediación cos veci-
ños de Laxoso está feita; a 
inmensa maioría e mesmo 
pode que todos eles vai ce-
der gratuitamente, e agora 
toca que a Xunta demostre o 
seu compromiso rematando 
eses trámites e reservando 
o crédito necesario para a 

execución da obra”, explicou 
o alcalde. Os afectados uni-
camente pedirán que se re-
poñan os muros e/ou peches 
que sexa preciso derrubar 
pola ampliación da estrada, 
como é habitual.
O alcalde xa informou destes 
avances á Plataforma veci-
ñal. Agora entende que urxe 
unha xuntanza entre Admi-
nistracións para avanzar no 
convenio administrativo no 
que a Consellería de Medio 

Ambiente, Territorio e In-
fraestruturas e os concellos 
de Ponte Caldelas e Coto-
bade plasmen por escrito os 
compromisos cun calendario 
de execución. “Normalmente 
non sería necesario, porque 
é unha competencia exclusi-
va da Xunta, pero dado que 
pediron a participación de 
ambos municipios na cesión 
dos terreos, é mellor que se 
recolla todo nun convenio con 
prazos concretos”.

A MEDIACIÓN DO CONCELLO DE PONTE CALDELAS FAI POSIBLE QUE AS 
PRIMEIRAS 11 VECIÑAS COMECEN A TRABALLAR NA CONSERVEIRA ORBE
O alcalde, Andrés Díaz, mantivo unha xuntanza informativa cos desempregados do municipio inscritos na 
bolsa de emprego municipal
Un total de 11 veciñas de 
Ponte Caldelas incorpo-
ráronse á fábrica que Orbe 
vén de abrir no polígono da 
Reigosa (Ponte Caldelas). O 
alcalde, Andrés Díaz Sobral, 
mantivo unha xuntanza cos 
veciños inscritos na bolsa 
de emprego municipal e coa 
firma de intermediación la-
boral Ranstad, contratada 
pola empresa conserveira 
para realizar a selección do 
medio centenar de persoas 
que, segundo as  estima-
cións que se barallan, se in-
corporarán este ano ao seu 
cadro de persoal.
Diante da asistencia de boa 
parte dos 747 parados/as de 
Ponte Caldelas inscritos na 
base de datos municipal, a 
xuntanza celebrouse no sa-
lón de actos do colexio Cordo 
Boullosa. No acto, Andrés 
Díaz explicou que o Concello 
está a asinar acordos coas 
empresas que se instalan 
no polígono. Se lles rebaixa 
o 50% do imposto de cons-
truccións (ICIO), a cambio 
da contratación de persoas 
empadroadas e con domici-
lio fiscal en Ponte Caldelas. 
Na selección valórase tamén 
a antigüidade no empa-

droamento.
O alcalde socialista, que es-
tivo acompañado polo conce-
lleiro nacionalista Manuel 
Barreiro, subliñou que o 
Concello de Ponte Calde-
las pretende aproveitar a 
potencialidade da Reigosa 
para loitar contra o desem-
prego no municipio. Por iso, 
o Goberno local tripartito 
tomou como unha das súas 
primeiras decisións a pos-
ta en marcha desta bolsa 
de emprego, na que están a 
inmensa maioría dos calde-
láns que buscan emprego ou 
queren mellorar a súa situa-
ción laboral.
O primeiro edil caldelán 
explicou que empresa con-
serveira, que xa tiña contra-
tado a unha administrativa 
hai unha semana, incorpo-
ra agora a 10 veciñas para 
a súa liña de produción na 
Reigosa. Adiantou que Orbe 
quere contratar preferente-
mente mulleres, o que cua-
lificou como unha gran noti-
cia ao tratarse dun colectivo 
que padece especialmente o 
desemprego. Non obstante, 
nos plans da firma conser-
veira está tamén a contra-
tación de media ducia de 

homes.
Os responsables de Rans-
tad, en nome de Orbe, ex-
plicaron que ademais dos 
criterios de empadroamento 
e residencia fiscal esixidos 
polo Concello, se valoran 
aspectos do currículum de 
cada solicitante como a súa 
experiencia laboral (espe-
cialmente no sector conser-
veiro) e a formación acadé-
mica e profesional. Despois 
dunha preselección inicial 
en base a esta documenta-
ción, realízanse entrevistas 
persoais aos candidatos/as.
A firma intermediadora su-
bliñou que Orbe está com-
pletando o arranque da fac-
toría e irá contratando máis 
xente, ata completar o seu 
cadro de persoal este ano. 
Mesmo podería incremen-
tarse en función das necesi-
dades e a posta en marcha 
de novas liñas de produción. 
Ademais, as expectativas 
para os anos próximos son 
de crecemento debido á po-
lítica de expansión interna-
cional da conserveira.
Andrés Díaz interviu para 
poñer en valor a política 
municipal a prol do empre-
go. “Estamos a facer  algo 

novidoso, que nunca se fixo 
en Ponte Caldelas, e que 
ningún concello da nosa 
contorna fai”, recalcou. O al-
calde insistiu especialmente 
en que a loita contra o paro 
é a absoluta prioridade do 
Goberno local, pero a bata-
lla hai que dala con absolu-
ta transparencia, polo que 
todos os veciños e veciñas 
de  Ponte Caldelas teñen as 
mesmas oportunidades.
“Ninguén debe desanimar-
se porque hai expectativas 
boas tanto con esta como con 
outras empresas que queren 
implantarse aquí e o Conce-
llo vai facer todo o posible, 
dentro das nosas competen-
cias e dentro da lei, para que 
teñades as oportunidades 

laborales que merecedes”, 
afirmou Andrés Díaz diante 
dos asistentes.
O alcalde subliñou que o 
Concello xa asinou un pac-
to de bonificación fiscal coa 
auxiliar da automoción Alu-
dec, que pronto abrirá a súa 
segunda fábrica na Reigo-
sa. Un acordo polo que esta 
firma podería incorporar 
en torno a unha vintena de 
persoas anuais ao longo dos 
próximos anos, unha cifra 
que estará sempre en fun-
ción dos resultados e nece-
sidades. Ao mesmo tempo, 
dúas pequenas empresas ve-
ñen de contratar a un trans-
portista e un técnico electri-
cista saídos das listaxes da 
bolsa de emprego municipal.

O GOBERNO LOCAL ESTREOU A NOVA ILUMINACIÓN SUNTUARIA DA 
PONTE DA CALZADA

Os vellos focos de gran consumo foron substituídos por modernos proxectores con tecnoloxía led

A ponte da Calzada, un dos 
elementos máis identificati-
vos de Ponte Caldelas loce 
doutro xeito dende esta se-
mana. O Goberno local ao 
completo estivo na estrea 
da nova iluminación sun-

tuaria, que supuxo unha 
completa modernización 
tecnolóxica e un importante 
aforro nos consumos eléctri-
cos.
A ponte contaba con 18 ve-
llos proxectores, dotados 

con lámpadas de vapor de 
sodio e unha potencia de 
250 watios cada un. Pa-
decían constantes avarías 
pola falta de mantemento e 
polos danos que tiñan cau-
sado as abundantes hedras 
nas súas carcasas. A pesar 
da elevada potencia insta-
lada, a calidade da ilumina-
ción sobre os arcos da ponte 
era mala.
O Goberno local procedeu 
hai varias semanas a unha 
limpeza completa da vexe-
tación que cubría os late-
rais da ponte. En paralelo 
substituíu os 18 focos ob-
soletos por seis modernos 
proxectores con lámpadas 
led de tan só 30 watios cada 
unha. 

O resultado de ambas ac-
tuacións foi unha mellora 
considerable na ilumina-
ción ornamental da ponte.
O alcalde Andrés Díaz, 
acompañado polos conce-
lleiros do PSdeG-PSOE, 
AVP e BNG, comprobouno 
persoalmente e explicou 
que trátase da primeira ac-
tuación derivada do plan de 
modernización do alumeado 
municipal.
Unha recente auditoría 
enerxética encargada polo 
Concello revelou que a rede 
municipal está totalmente 
sobredimensionada e nun 
estado de conservación moi 
deficiente. O estudo indica 
que Ponte Caldelas dispón 
dun total de 3.660 puntos de 

luz para dar servizo a 5.600 
habitantes. A totalidade da 
rede está composta por lu-
minarias con tecnoloxía an-
tiga, porque os únicos farois 
led instalados no municipio 
foron colocados hai poucos 
meses polo actual equipo de 
Goberno no polígono da Rei-
gosa. A eles súmanse agora 
os proxectores da ponte.
O novo Goberno local calde-
lán está tamén a traballar 
en senllos proxectos para a 
renovación da totalidade da 
iluminación viaria da Vila e 
ten previsto realizar actua-
cións progresivas en todas 
as parroquias para corrixir 
o que o alcalde cualificou 
como “unha herdanza de-
sastrosa”.

ANDRÉS DÍAZ RECOLLEU A BANDEIRA AZUL DA PRAIA DA CALZADA E O 
DISTINTIVO DO PRIMEIRO SENDEIRO AZUL DE INTERIOR DE ESPAÑA
O alcalde de Ponte Caldelas participou no acto de entrega a todos os municipios galegos, celebrado en 
Oleiros
Ponte Caldelas estivo en 
Oleiros, no acto de recolli-
da das 123 bandeiras azuis 
concedidas pola Asociación 
de Educación Ambiental y 
del Consumidor (Adeac) ás 
praias dos 38 municipios 
galardonados. O alcalde, 
Andrés Díaz Sobral, reco-
lleu o estandarte polo que 
a praia da Calzada mantén 
o rango conseguido o ano 
pasado.
O acto, celebrado na praia 
de Bastiagueiro, serviu 
tamén para a entrega da 
distinción como o primeiro 
sendeiro azul de interior ao 
camiño que o Concello de 
Ponte Caldelas está a acon-
dicionar polas beiras do río 

Verduxo a partir da propia 
praia da Calzada e do Bal-
neario. Unha ruta circular 
de 8,5 Km, que servirá para  
promocionar os valores na-

turais e etnográficos e que 
atraerá un turismo de cali-
dade do que se van  benefi-
ciar os hosteleiros da Vila.
As “obras brandas” do sen-

deiro azul están xa en exe-
cución e rematarán durante 
o mes de xullo coa instala-
ción de todos os sinais.
Andrés Díaz lembrou a 
loita que o Concello man-
tivo para acabar cos verti-
dos que baixaban dende A 
Lama, obrigando a reali-
zar reparacións nas insta-
lacións depuradoras dese 
municipio e do centro pe-
nitenciario. Garantida a 
calidade das augas, o Con-
cello tamén acometeu du-
rante as últimas semanas 
as labores de reparación e 
limpeza, tras as crecidas 
invernais, na contorna do 
arenal.
“Conservar esta bandeira 

era unha obriga para nós, 
sobre todo unha vez que 
este ano confirmouse que 
varios concellos galegos 
perdérona”, afirmou Díaz. 
O alcalde engadiu que ha-
bía tamén que dar un paso 
máis e así chegou a idea de 
integrar a praia cun sen-
deiro azul.
O alcalde concluíu que o 
mérito non é do Concello, 
senón de todo o pobo de 
Ponte Caldelas, dos veciños 
que coidan e conservan as 
paraxes do río Verduxo e do 
seu areal. “A xente sabe go-
zar da praia, darlle valor e 
mantela en perfectas condi-
cións ano tras ano; sen eles 
isto sería imposible”.

A ESTRADA DE BARBUDO AO ENCORO DAS EIRAS SERÁ ACONDICIONADA 
DURANTE ESTE VERÁN

A Xunta de Goberno Local de Ponte Caldelas impulsa o arranxo dun vial que é moi utilizado polos veciños 
que traballan no Sur da provincia
O expediente de contrata-
ción das obras de acondi-
cionamento integral da es-
trada local V-103, no tramo 
de 2,6 Km que une o núcleo 
de Barbudo co encoro das 
Eiras, xa está en marcha. 
A Xunta de Goberno Local 
de Ponte Caldelas estudou 
o asunto, atendendo así a 
unha demanda veciñal que 
se viña repetindo dende hai 
varios anos.
O órgano municipal xa to-
mou no seu día a decisión 
de incluír esta obra, cun or-
zamento duns 77.000 euros, 
dentro das 10 actuacións 
de infraestruturas solicita-
das á Deputación dentro do 
Plan Concellos 2016. Deu 
un  novo impulso para ini-
ciar a contratación dunha 
mellora que se prevé que 
estea rematada cara finais 
de agosto.
O Goberno municipal tri-
partito (PSdeG-PSOE, AVP 
e BNG) considera esta obra 
como prioritaria, pois tráta-
se dunha ruta moi utilizada 
polos veciños que traballan 
no Sur da provincia, espe-
cialmente nas áreas de Vigo 
e Porriño. A estrada perten-

ce a Ponte Caldelas ata a 
parede do encoro e entra, a 
continuación, no termo mu-
nicipal de Fornelos de Mon-
tes.
O alcalde, Andrés Díaz, 
mantivo un encontro con 
veciños de Barbudo, acom-
pañado dos concelleiros 
Enrique Vidal, Pili Couto e 
Alfonso Gutiérrez, na que 
volveu recoller as queixas 
polo abandono do pavi-
mento, produto da falta de 
mantemento durante moi-
tos anos. Díaz informou dos 
plans municipais para co-
rrixir o abandono e engadiu 
que resulta vergoñento que 
mentres o tramo caldelán 
está cheo de fochancas, a 
partir do límite con Forne-
los de Montes, atópase en 
perfecto estado de conser-
vación.
O proxecto abrangue a lim-
peza e acondicionamento 
das beiras, a aplicación dun 
rego de bituminosa e a apli-
cación dunha nova capa de 
rodadura de 4 centímetros 
de grosor, así como o pinta-
do da sinalización horizon-
tal en todo o trazado con 
pintura reflectante.

“É unha obra importante 
porque afecta á calidade de 
vida de moitos veciños de 
Ponte Caldelas e non só aos 
de Barbudo e por iso non 
chegaba cun parcheo, senón 
que era preciso un asfaltado 
integral”, recalcou o alcal-
de, quen confía en que poda 
comezar o antes posible.
Por outra banda, a Xunta de 
Goberno Local tomou coñe-
cemento dunha sentenza do 
Xulgado do Contencioso nú-
mero 1 de Pontevedra que 
obriga ao Concello de Ponte 
Caldelas a pagar 6.897,89 
euros en facturas de consu-
mo eléctrico do Centro de 
Saúde. A sentenza resolve 
así o conflito entre o ante-
rior equipo de goberno e a 
eléctrica CHC polas factu-
ras emitidas entre novem-
bro de 2009 e xuño de 2011.
Segundo recolle a sentenza 
o Concello de Ponte Calde-
las cedeu o inmoble do Cen-
tro de Saúde por acordo ple-
nario de 2009, pero o Sergas 
non o recepcionou formal-
mente ata máis tarde. A 
Xunta de Goberno lamentou 
ter que recoñecer este tipo 
de débedas, produto dunha 

mala xestión dos anteriores 
responsables municipais.
A sentenza é firme, polo que 
se tomou o acordo de reco-
ñecer a débeda e iniciar os 
trámites para o seu paga-
mento.
O órgano de goberno local 
acordou adherir ao Conce-
llo ao convenio marco en-
tre a Consellería de Medio 
Ambiente e os Sistemas de 
Xestión Integrada (SIG) 
para a recollida e recicla-
xe de aparellos eléctricos e 
electrónicos no punto limpo 
de Ponte Caldelas. O acor-
do permitirá que este tipo 
de dispositivos domésticos, 

unha vez que sexan deposi-
tados no punto limpo, sexan 
conveniente reciclados por 
empresas certificadas den-
tro do SIG.
Finalmente, a Xunta de Go-
berno Local concedeu varias 
autorizacións para vendedo-
res ambulantes. Neste eido, 
valorou como acertada a 
nova organización do tráfico 
que entrou en funcionamen-
to o pasado domingo para os 
días de feira. Os datos reco-
llidos indican que a reserva 
da zona do Balneario como 
bolsa de aparcamento foi un 
acerto, polo que se manterá 
no futuro.

ANDRÉS DÍAZ FAI BALANZO DE XESTIÓN
-Este mes de maio cumpriu vos-
tede un ano á fronte do Conce-
llo de Ponte Caldelas ¿como foi 
a chegada á Alcaldía?
-Os comezos foron máis fáciles 
do que eu agardaba. Hai que 
pensar que eu asumía a Alcal-
día despois de moito tempo de 
goberno da Dereita no que se 
van consolidando maneiras de 
facer e actuar que non coinci-
den coas miñas. Teño que dicir 
que máis alá dalgunhas anéc-
dotas, como que nos atopamos 
os ordenadores formateados e a 
mesa baleira, non houbo maio-
res problemas. A colaboración 
dos empregados municipais foi 
modélica e estou moi satisfeito 
da dedicación e o traballo que 
desenvolven. Quero agradecerllo 
publicamente.

-¿Qué cousas teñen cambiado 
neste tempo?
-Diría que o principal cambio 
que se ten producido en Ponte 
Caldelas está na porta do meu 
despacho, que hoxe é case o 
despacho de todos os caldeláns. 
Agora está aberta sempre e só 
se pecha, precisamente, cando 
estou reunido cun veciño ou em-
presario ou celebramos a Xunta 
de Goberno. O resto do tempo, 
porta aberta. Recibo unha media 
de 10 visitas diarias. Os primei-
ros meses foron unha tolería por-
que había días en que non tiña 
tempo para outra cousa, pero foi 
un contacto directo realmente 
gratificante porque a meirande 
parte deses veciños nunca tiñan 
entrado antes na Alcaldía; na 
súa Alcaldía.

-¿Xa baixou ese ritmo?
-Afortunadamente, algo come-
zou a baixar, pero segue a haber 
unha afluencia importante. A 
xente sabe que agora se lle es-
coita e non dubida en vir. Ade-
mais, quero recalcar que todos 
os membros do Goberno local 
fixemos unha rolda de visitas 
polos 33 núcleos de poboación 
do municipio. En cada  un deles 
celebramos asembleas veciñais 
abertas para recoller as inque-
danzas e peticións da xente. 
Unha fórmula participativa, sen 
comisións, comités ou filtros de 
ningún tipo, que rompeu todo 
tipo de barreiras entre os cal-
deláns e os seus representantes 
municipais. Gracias a iso elabo-
ramos unha listaxe de peticións 
e o compromiso firme é que en 
cada un deses lugares farase, 
cando menos, un investimento 
anual na medida das posibilida-

des e do orzamento municipal. A 
xente quedou moi contenta con 
este xeito de actuar e tamén foi 
enriquecedor para nós.

-Vostede encabeza un Goberno 
tripartito e, ás veces, nas coali-
cións entre distintas forzas po-
líticas hai  roces, ¿hai bo enten-
demento?
-Encabezo un grupo de Goberno, 
pero tamén un grupo de bos ami-
gos. Despois das Eleccións nego-
ciamos un pacto, pero non chega-
mos a asinalo porque démonos 
conta que se decidiamos todo 
xuntos en función dos intereses 
dos veciños e veciñas de Ponte 
Caldelas, tiñamos o mellor pacto 
posible. Ao final, o pacto consis-
tiu nun apretón de mans e en 
pasar moito tempo xuntos. O 
certo é que Quique, Pili, Alfon-
so, José Manuel, Lito, Manolo e 
máis eu somos unha piña. Estou 
moi orgulloso da contribución 
dos meus compañeiros do PSOE, 
pero tamén de AVP, que é unha 
forza veciñal sen compromiso po-
lítico, e ao BNG.

-Non todo será positivo, ¿qué 
problemas tivo neste ano?
-O balanzo máis negativo deste 
ano de xestión corresponde ao 
apoio doutras Administracións. 
A Xunta de Galicia tan só apro-
bou un investimento de 33.000 
euros en Ponte Caldelas, un 
monto insignificante e máis aín-
da se se compara co apoio que 
está a brindar aos concellos da 
contorna, gobernados polo Parti-
do Popular, onde acomete obras 
que suman varios millóns de eu-
ros. A cara positiva está no cam-
bio na Deputación Provincial 
que se ten convertido nunha fe-
rramenta útil para os pequenos 
concellos da provincia por medio 
da aprobación e xestión de plans 
de obras e actuacións transpa-
rentes e ecuánimes. É moi la-
mentable que a Xunta funcione 
por criterios tan puramente 
partidistas. Os veciños de Ponte 
Caldelas e moi especialmente os 
votantes do PP vense defrauda-
dos ao comprobar  que algunhas 
das súas peticións non van ser 
atendidas porque son de compe-
tencia autonómica. Creo que non 
é necesario que diga nada máis.
-¿Qué cousas lle están a negar?
-Por enriba de todo, o arranxo 
integral da estrada autonómica  
PO-234 (Laxoso-Augasantas), 
que nos une con Cotobade. Co-
laboramos arreo para aprobar 
acordos conxuntos coa oposición 
municipal e mesmo o Concello 

de Cotobade. Foi un esforzo pola 
nosa parte en busca do entende-
mento, que culminou na aproba-
ción de mocións conxuntas. Son 
escéptico, teño que admitilo. E 
xa aviso de que serei moi crítico 
se temos que lamentar algunha 
desgracia persoal nunha estrada 
tan transitada e perigosa como 
esa. Avisamos moito e moi claro. 
Os veciños que formaron a Plata-
forma, e que algúns membros do 
PP mesmo tentaron de desacre-
ditar, teñen máis razón que un 
santo. Por outra banda, estamos 
turrando para ver  se nos poñen 
a funcionar a Casa da Quintán, 
restaurada pola Xunta en 2008 
para centro de día de discapaci-
tados psíquicos e pechada dende 
entón. Creo que mesmo logra-
mos achegar a esta petición ao 
grupo municipal do PP. Veremos.

-¿Hai tensión nos plenos muni-
cipais ou predominan os acor-
dos?
-Cada un defende a súa visión 
das cousas. O PP aínda non ato-
pou o seu estilo en Ponte Calde-
las. Seguen, se se  me permite, 
con certo síndrome. Pero dende 
o Goberno local estamos facen-
do esforzos por aprobar mocións 
conxuntas e explicar ben os te-
mas para  acadar o seu apoio. 
Nalgúns temas ímolo conseguin-
do. Noutros aínda lles queda por 
dar ese paso de poñer os intere-
ses xerais de Ponte Caldelas por 
diante. Hai que posicionarse en 
función do que convén aos ve-
ciños, non do que lles manden 
facer.

-¿Cómo está a situación econó-
mica das nosas arcas munici-
pais?
-Mellorando. É unha obsesión 
deste alcalde. Eu quero rematar 
o mandato cun Concello sanea-
do. Atopeino arruinado e esta-
mos comezando a saír do pozo. 
Ao chegar descubrimos unha 
débeda de 1.226.000 euros, que é 
unha burrada para un municipio 
como Ponte Caldelas. Foi produ-
to dunha xestión disparatada 
durante o último ano de gober-

no do PP. O obxectivo é deixar a 
débeda en torno aos 700.000 eu-
ros cando peche este exercizo. 
Os primeiros logros económicos 
xa se teñen producido co cum-
primento da regra de gasto e o 
cumprimento das normas sobre 
morosidade. Ponte Caldelas está 
xa entre os concellos que pagan 
en prazo aos proveedores, por 
debaixo dos 30 días que fixa a 
norma.

-Tense vostede queixado tamén 
do estado da rede de ilumina-
ción pública. ¿Tan mal estaba?
-Peor. Encargamos unha audi-
toría enerxética que serviu para 
detectar a obsolescencia da rede 
de iluminación pública e esta-
mos a comezar a substitución 
progresiva de todas as lámpadas 
de tecnoloxía vella por lumina-
rias de tipo led. As primeiras 
obras están a acometerse e conti-
nuarán ao longo do ano. En bre-
ve acometeremos unha primeira 
fase na Vila e despois unha  se-
gunda, en función da cobertura 
dos cadros de alimentación. Pro-
gresivamente substituiremos 
todas esas farolas antigas, de 
elevadísimo consumo, por unha 
rede moderna e máis eficiente.

-Vén de rematar a Festa da 
Troita. ¿Qué balanzo fai?
-O balanzo fixérono os caldeláns 
e  visitantes, que ateigaron a 
Alameda o sábado e, especial-
mente, o domingo.Choveu a ca-
chón e superamos as adversida-
des. Celebramos unha verbena 
cunha das mellores orquestras 
de Galicia. Mentres caían chuzos 
de punta, a xente bailaba baixo a 
carpa e gozaba da nosa festa gas-
tronómica. O domingo inaugura-
mos unha escultura preciosa de 
Ortiz pola que nos “choven” as 
felicitacións. E a Festa da Troita 
estivo en todas as Casas do Pobo. 
E fixemos todo isto gastando un 
13% menos que o anterior equi-
po de Goberno. Isto é só o antici-
po do que van avanzar todas as 
festas nas parroquias e na Vila.

-Para rematar ¿cal é a súa prin-
cipal prioridade?
-O emprego. Téñoo moi claro. 
Todos sabemos que o emprego 
é unha competencia do Goberno 
central e da Xunta, que son os 
que manexan millóns de euros e 
toman decisións que repercuten 
(para a nosa desgracia, moi ne-
gativamente por culpa das  erra-
das políticas do PP) na cantida-
de e calidade  do traballo. Pero 
o Concello pode facer algunhas 

cousas. Por exemplo, falar cos 
empresarios que se montan na 
Reigosa para que contraten a 
xente do municipio e dar cur-
sos de  formación.Vou contarlle 
unha cousa que nunca dixen 
publicamente: cando eu falei 
coa conserveira Orbe e acepta-
ron contratar a medio centenar 
de traballadoras e traballadores 
caldeláns, houbo alcaldes impor-
tantes que me chamaron para 
dicirme que iso lles prexudicaba 
porque tamén eles querían que 
contrataran aos seus veciños. 
Enténdoo. Pero eu son alcalde 
de Ponte Caldelas e débome á 
miña xente.

-Pois veñen aí máis empresas 
ao polígono.
-Sen dúbida. Dentro de pouco 
inauguraremos a fábrica de Alu-
dec.Ao final, o verdadeiramente 
importante é que esas fábricas 
sirvan para consolidar poboación 
en Ponte Caldelas.Nós estamos 
folgadamente por enriba dos 
5.000 habitantes e hai que con-
solidarse aí. Este Goberno local 
teno moi claro. Hai que tomar to-
das as medidas que sirvan para 
consolidar poboación e atraer 
novos veciños. Tamén aprobando 
o PXOM. A mágoa é que a Xunta 
de Galicia non colabore e impul-
se procesos tan desafortunados 
como esa fusión entre Cotobade 
e Cerdedo que moita xente xa 
chama Cotodedo.

-¿Por qué é tan crítico con esa 
fusión?
-Porque afecta ao mapa munici-
pal ao redor de Ponte Caldelas. 
E porque non serve para nada 
ou, o que é peor, vai ser negativo. 
Eu mesmo ofrecín que se estu-
dara polo miúdo oa conveniencia 
dunha fusión de Ponte Caldelas 
e Cotobade e, posiblemente, coa 
Lama para superar os 10.000 
habitantes. Con papeliños feitos 
por expertos diante e con parti-
cipación veciñal. Ben explicado 
e aprobado polos veciños nas 
urnas. Non ten sentido fusionar 
para acumular territorio. Hai 
que acumular poboación porque 
é o xeito de mellorar  o financia-
mento municipal e abaratar os 
servizos. Pero son tercos, embar-
cáronse neste lío e van acabar 
naufragando. A miña compañei-
ra de Cotobade, Lina Garrido, 
está facendo un gran papel in-
formando á xente, pero é difícil 
loitar contra todo un aparato de 
poder como a Xunta de Galicia 
que, dende a sombra, impuxo 
isto.

O CONCELLO DA LAMA CRITICA A FALTA DE MANTEMENTO E A SITUACIÓN DE 
ABANDONO QUE PRESENTAN AS ESTRADAS DEPENDENTES DA DEPUTACIÓN
O alcalde advirte do perigo que supoñen as grandes fochancas existentes no tramo Ponche Verdugo-Bar-
cia e os restos de grava miúda no viario, posible orixe de varios accidentes na zona

O Concello da Lama denun-
cia publicamente a falta de 
mantemento e a “situación 
de abandono” na que se 
atopan varias estradas de-
pendentes da Deputación 
Municipal nos tramos que 
discorren polo municipio, es-
pecialmente o que une Ponte 
Verdugo con Barcia onde se 
produciron unhas grandes 
fochancas que representan 
un auténtico perigo para a 
seguridade viaria na zona.
Segundo o alcalde, Jorge 
Canda Martínez, estes pro-
blemas de seguridade via-
ria xaforonpostos en coñe-
cemento da Deputación de 
Pontevedra hai meses coa 
intención de que os seus 
operarios procedesen á re-
paración, pero a pesar de ser 
informado o vixiante de zona 
do ente provincial e compro-
bar a gravidade dos mesmos, 
estes seguen sen ser elimi-
nados.
Esta estrada provincial é 

moi utilizada polos veciños 
da zona que non só se dirixen 
á vila, a Pontevedra ou Vigo 
senón que vertebra unha 
parte importante do muni-
cipio con lugares tan impor-
tantes como Covelo O Pelete, 
entre outros, polo que a re-
paración demandada desde 
hai varios meses polo Conce-
llo da Lama e os veciños que 
a utilizan habitualmente é 
unhaprioridade á que a De-
putación Provincial non aca-

ba de dar resposta.
ACCIDENTE EN O PELE-
TE
Por outra banda, hai escasos 
días produciuse un aparato-
so accidente protagonizado 
por unha moto aoseu paso 
por unha curva nas inme-
diacións de O Pelete que tivo 
como consecuencia a caída 
perigosa do piloto quen re-
quiriu a presenza dun equi-
po de atestados da Garda 
Civil co fin de que levantase 

acta do mal estado do viario, 
desde o punto de vista da se-
guridade, pola presenza de 
abundante grava miúda que 
non fora retirada.
Por mor da denuncia do pilo-
to accidentado ante a Garda 
Civil, a Deputación enviou 
unha brigada de urxencia 
para limpar e retirar a grava 
miúda existente nese punto 
concreto do viario, pero sen 
maior continuidade nos tra-
ballos que serían necesarios 
para o correcto estado desta 
estrada provincial e outras.
FALTA DE LIMPEZA E 
ROZA DE BEIRAVÍAS E 
CUNETAS
Por outra banda, o alcalde da 
Lama laméntase que a estas 
alturas do ano, coa chegada 
de emigrantes deste muni-
cipio que residen habitual-
mente en países iberoameri-
canos e tamén europeos, que 
se atopen coa totalidade das 
estradas de competencia da 
Deputaciónsen ser someti-

das aos tradicionais labores 
de limpeza e roza das súas 
marxes o que tamén, a xuí-
zo do rexedor, supón un pro-
blema non só estético senon 
tamén de seguridade viaria 
posto que, en moitos casos, 
as beiravías son utilizados 
polos veciños nos seusdes-
prazamentospeonís que lles-
obrigan a invadir a calzada 
polaimposibilidade de tran-
sitar pola zona exterior des-
tes viarios.
Jorge Canda sinalou que es-
tes problemas de abandono 
das estradas dependentes da 
Deputación de Pontevedra 
levan detectando e denun-
ciando desde hai meses ante 
o organismo provincial sen 
que se tomen medidas res-
pecto diso o que está a mo-
tivar as protestas e críticas 
dos veciños que padecen tan-
to os danos nos viarios como 
a ausencia dos labores de 
limpeza e mantemento dos 
mesmos.

CORES TOURÍS VISITOU O POLÍGONO DE RACELO EN A LAMA PARA 
ANUNCIAR NOVAS OBRAS DE MELLORA  
Na provincia de Pontevedra executaranse en total 12 proxectos en polígonos como o visitado

O delegado territorial da 
Xunta en Pontevedra, José 
Manuel Cores Tourís, visitou 
o polígono empresarial de 
Racelo en A Lama, co obxec-
tivo de anunciar a  posta en 
marcha de obras de mellora 
neste área industrial.
Na visita estivo acompañado 
do alcalde da localidade, Jor-
ge Canda, así como do xefe 
territorial de Economía, Ig-
nacio Rial.
Deste xeito, Cores Tourís 
destacou a labor da Conse-
llería de Economía, Empre-
go e Industria que acaba de 
aprobar apoios por preto de 
5 millóns de euros para os 
concellos galegos cos cales 
se desenvolverán melloras 
en 46 parques empresariais 
de toda Galicia, 10 deles na 
provincia de Pontevedra, 
onde se investirán máis de 
1,3 millóns de euros, tendo 

en conta os 2 novos viveiros 
de empresas cos que conta-
rán Vilanova de Arousa e 
Cambados.
Mediante a convocatoria 
destas axudas para a habili-
tación e mellora de infraes-
truturas, concédense apoios 
cos que se impulsarán 58 
proxectos en 46 parques em-
presariais galegos. “Na nosa 
provincia executaranse 12 
proxectos, véndose beneficia-
dos 10 concellos: Cambados, 
Ribadumia, Campo Lameiro, 
O Porriño, A Cañiza, Silleda, 
Tui, A Lama, Agolada e For-
carei”, explicou Cores Tourís, 
quen matizou que grazas a 
estas obras “mellórase así o 
servizo que se presta ás com-
pañías xa instaladas ao tem-
po que se impulsa a chegada 
de novas iniciativas con ca-
pacidade para xerar riqueza 
e emprego”.

“Preto do 47% dos proxectos 
apoiados mediante esta liña 
se centra nas vías de acceso, 
mentres outro tanto por cen-
to similar céntrase na dota-
ción de iluminación pública”, 
explicou Cores Tourís. De 
feito, o polígono de Racelo en 
A Lama, na actualidade non 
conta con ningún tipo de ilu-
minación. As obras proxec-
tadas son a instalación de 
luminarias LED de 70 W, en 
total 9 unidades, así como 
báculos, cadro de mando e 
protección.
Durante a visita, Jorge Can-
da agradeceu a colaboración 
da Xunta para a mellora des-
te polígono empresarial, des-
tacando que en estas obras 
investiranse case 41.585 eu-
ros, dos cales o 80%, é dicir, 
33.268 serán aportados pola 
Consellería de Economía,  
Emprego e Industria.

JOSÉ SOBRAL DURÁN TOMOU POSESIÓN COMO NOVO CONCELLEIRO 
POPULAR DA LAMA

A Corporación aprobou, cos votos de PSOE e PPdeG, a moción socialista sobre o peche do consulado de 
México na Coruña
O Pleno da Corporación da 
Lama acolleu a toma de po-
sesión de José Sobral Durán 
como novo concelleiro do 
grupo popular en substitu-
ción do tenente de alcalde 
falecido, Juan Carlos Piñeiro 
Teodosio. Sobral xurou o seu 
cargo en presenza do alcal-
de, Jorge Canda e do resto 
dos compoñentes da Corpo-
ración e manifestou a súa 
dobre sensación, alegría por 
desempeñar un cargo que lle 
facía sentirse moi orgulloso 
e tristeza por ter que substi-
tuír a un compañeiro por tan 
lamentables circunstancias.
Unha vez ocupado o seu 
escano no Salón de Plenos 
continuou a sesión coa apro-
bación das actas correspon-
dentes aos últimos plenos do 
30 de marzo e do 20 de abril, 
este último de urxencia polo 

falecemento do tenente de 
alcalde, Juan Carlos Piñeiro 
Teodosio.
A continuación aprobouse a 
rectificación do inventario 
de bens municipais ao 31 de 
decembro de 2015 relativo á 
actualización corresponden-
te, sobre todo, ás melloras en 
diversos viarios de titulari-
dade municipal que obrigan 
a actualizar e revalorizar o 
patrimonio do Concello nes-
ta materia.
Por outra banda, tamén se 
procedio á aprobación, cos 
votos a favor do PPdeG e 
Cidadáns e a abstención do 
PSdeG-PSOE, do regula-
mento de xestión da agru-
pación de voluntarios de 
emerxencia e Protección Ci-
vil dos concellos integrados 
na Agrupación Oitavén-Tea 
que aglutina aos municipios 

de Mondariz, Covelo, Mon-
dariz-Balneario, Fornelos de 
Montes e A Lama.
Finalmente tamén se apro-
bou a moción socialista re-
lativa á incidencia que terá 
para os veciños da Lama 
do peche do consulado de 
México na Coruña, cos vo-
tos favorables do PPdeG e 
PSdeG-PSOE e a abstención 
do Cidadáns. Tanto Enrique 
Vaqueiro, portavoz socialis-
ta, como o alcalde Jorge Can-
da coincidían na necesidade 
de impulsar xestións ante o 
Concello de Vigo para facili-
tar o establecemento dunha 
oficina consular do país azte-
ca na cidade olívica co fin de 
atender trámites que afec-
tan directamente a familia-
res ou emigrantes en México 
que proceden da Lama e de 
municipios próximos. 

Pola súa banda, Andrés Cal, 
de Cidadáns, considerou im-
procedente realizar esta pe-
tición porque afectaba aos 
nacionalizados dese país e 
non aos veciños da Lama.
Tamén se deu conta dos de-
cretos da Alcaldía desde a 
última sesión ordinaria do 

Pleno e pasouse ao capítulo 
de rogos e preguntas no que 
os concelleiros da oposición 
preguntaron ao alcalde por 
diversas xestións en infraes-
truturas locais, creación de 
parques infantís e melloras 
en centros socioculturais pa-
rroquiais.

O CONCELLO RECEPCIONOU O FIN DE OBRA DA MELLORA DE DRENAXES E 
PAVIMENTOS NO PELETE, PORTELA-SANTA ANA E DO CAMIÑO DA MOUTA
Estes traballos foron incluídos no Plan POS 2015 posto en marcha polo anterior goberno da Deputación
O Concello da Lama recep-
cionou o fin de obra corres-
pondente á mellora de dre-
naxes e pavimentos  en Ou 
Pelete, Portela-Santa Ana e 
do Camiño da Mouta incluí-
dos no Plan POS 2015 posto 
en marcha polo anterior go-

berno da Deputación Provin-
cial de Pontevedra.
As obras, que contaron cun 
orzamento próximo aos 
60.000 euros, consistiron na 
mellora do pavimento na 
praza de O Pelete cun acon-
dicionamento da chaira. Así 

mesmo, os accesos a O Pele-
te melloráronse estendendo 
unha capa de rodaxe de 4 
cms. De espesor con mestu-
ra bituminosa en quente tipo 
D-12, previa rega de adhe-
rencia con 0,5 Kgs. de emul-
sión tio ECR-1.

Pola súa banda, no camiño 
de Portela a Santa Ana e un 
ramal para mellorar a dre-
naxe lonxitudinal realizouse 
unha limpeza de cunetas, 
instaláronse dous tramos de 
tubaxe de 200, un tramo de 
medio canón con medio tubo 
de formigón de 30 cms. E ca-
tro tramos de rejilla reforza-
da en 30 cms. de ancho.
Para mellorar a drenaxe 
transversal realizáronse 
dúas cruces, con tubaxe de 
315, con arquetas de formi-
gón prefabricado con tapa de 
formigón, previo corte e de-
molición de pavimento asfál-
tico. Ademais, para mellorar 
a drenaxe do terreo instalou-
se unha tubaxe ranurada de 
110 envolta en grava filtran-
te.
Finalmente, repúxose o fir-
me dos cruces, das rejillas e 
do tubo de 200 con 20 cms. 
de zahorra, rega de imprima-
ción con 1kg/m2 de ECR-2 e 
mestura bituminosa en frío. 
Ademais estendeuse unha 
capa de rodaxe de 4 cms. de 
espesor mestura bituminosa 

en quente, tipo D-12, previo 
varrido e rega de adheren-
cia con emulsión bituminosa 
tipo ECR-1, así como o re-
crecimiento de arecenes con 
material de préstamo.
CAMIÑO DA MOUTA
No Camiño da Mouta, na 
Lama, procedeuse tamén a 
mellorar a drenaxe a través 
da realización dunha lim-
peza de cunetas e dúas dre-
naxes con tubaxe ranurada 
de 110 mm. envolvido en 
grava filtrante. Nos mesmos 
tramos onde se realizou a 
drenaxefoi necesario reali-
zar un escarificado do pavi-
mento existente que se repu-
xo con 15 cms. de zahorra e 
mestura bituminosa en frío.
Para rematar estes traba-
llos estendeuse unha capa 
de rodaxe de 4 cms. de espe-
sor con mestura bituminosa 
en quente, tipo D-12, previo 
varrido e rega de adheren-
cia con emulsión bitumino-
sa tipo ECR-1, con dotación 
de 0,5 kg/m2 e se recrecerán 
as beiravías con material de 
préstamo.

AS AUTOCARAVANAS DEIXAN, EN MONDARIZ, MÁIS DE 7.000 EUROS DE 
IMPACTO ECONÓMICO
A Área de Autocaravanas de 
Mondariz deixou, na fin de 
semana da súa inauguración, 
máis de 7.000 euros de nego-
cio na vila, segundo confirmou 
a Asociación Galega de Auto-
caravanas (AGA), logo de fa-
cer balance do gasto realizado 
polos participantes ao longo 
dos dous días que permanece-
ron no municipio.
Para a realización do balance, 
AGA solicitou aos participan-
tes que lles fixeran chegas os 
tickets e facturas dos gastos 
realizados durante a súa es-
tancia en Mondariz. Aos máis 
de 6.000 euros ‘contabiliza-
dos’, hai que engadir, segundo 
sinala a Asociación Galega de 
Autocaravanas, aqueles nos 
que os socios esquecen de pe-
dir o recibo ou a factura e os 
gastos realizados no mercadi-
ño do domingo, que tampouco 

se tiveron en conta á hora de 
facer o balance total de gasto.
Cómpre salientar que, segun-
do AGA, o gasto medio por 
autocaravana e dúas persoas 
nunha fin de semana, estipú-
lase ao redor dos 100 euros, 
polo que segundo a asociación 
“tendo en conta que na fin de 
semana de mondariz houbo 
máis de 100 asistentes, o gas-
to efectuado vai moito máis 
aló do ‘controlado’”, explican 
responsables da Asociación 
Galega de Autocaravanas.
En todo caso, sinala o Gober-
no local de AporM-PSOE, o 
balance “non pode ser máis 
positivo” tanto no que fai re-
ferencia “ao impacto positivo 
na economía local”, como ao 
resultado da fin de semana 
inaugural, na que os partici-
pantes salientaron o “magnífi-
co entorno natural que ofrece 

Mondariz, así como a boa dis-
posición e amabilidade que a 
veciñanza tivo cos visitantes”.
Esta satisfacción pola súa es-
tancia no municipio, queda re-
flectida nun escrito remitido 
por AGA, no que amais de dar 
as grazas ao Concello e a todos 
cantos participaron na orga-
nización, salientan especial-
mente “o ben acondicionada 
que está a área de autocara-
vanas” e o lugar privilexiado 
no que se atopa, engadindo 
que “esperamos que o visiten 
moitos autocaravanistas, e así 
o diremos a todos aqueles que 
atopemos no noso camiño”.
Amais da publicidade ‘boca 
a boca’, que en materia de 
usuarios de autocaravanas 
ten unha extraordinaria im-
portancia, apunta o Goberno 
local de Mondariz, a Area de 
Autocaravanas do munici-

pio xa se atopa colocada na 
web de AGA e na da páxina 
nacional www.areasac.es, na 
que están recollidas todas as 
áreas de España e Europa. A 
maiores, AGA comunicou ao 
Concello de Mondaiz que xa 
se deron os pasos necesarios 
para que, o vindeiro ano, a 
Area de Autocaravanas de 
Mondariz apareza nas páxi-
nas web e guías de autocara-
vanas de Europa.
Pola súa banda, o Concello 
dará a coñecer as súas festas 
máis importantes entre os 
usuarios de autocaravanas, 
de tal xeito que “nesas datas 
sinaladas, Mondariz consti-
túa un lugar apetecible para 
os usuarios das Autocarava-
nas e o teñan en conta á hora 
de facer as súas rutas”, con-
clúe o Goberno local.
A importancia do turismo de 

autocaravana
Os datos falan ben ás claras 
da importancia que ten, para 
un Concello, contar cunha 
Area de Autocaravas. En Eu-
ropa existen, na actualidade 
máis dun millón e medio de 
autocaravanas que moven a 
máis de 4 millóns de persoas 
anualmente. España, con 
aproximadamente 34.000 ve-
hículos, é dos países de Euro-
pa que menos ten, sobre todo 
se se compara con Alemaña 
(468.000), Italia (239.000), 
Francia (228.000) ou Gran 
Bretaña (196.000). 
En case que todos os concellos, 
a autocaravana é ben recibida 
xa que está considerada polas 
asociacións de usuarios como 
‘un vehículo ecolóxico’ xa que 
respecta o medio ambiente, 
recicla os seus residuos e é to-
talmente autónomo.

A XUNTA DESTINARÁ 60.000 
EUROS PARA SENDAS FLUVIAIS 
DO TEA E  DO XABRIÑA

A Consellería de Medio Am-
biente e Ordenación do Te-
rritorio, a través de Augas 
de Galicia, encargarase de 
reparar os danos ocasionados 
polas riadas de xaneiro e fe-
breiro nas sendas fluviais dos 
ríos Tea e Xabriña, no conce-
llo de Mondariz.
Así o adiantou o director de 
Augas de Galicia, Roberto 
Rodríguez, quen visitou esta 
localidade acompañado polo 
delegado territorial da Xunta 
en Pontevedra, José Manuel 
Cores Tourís. 
Previamente, o responsa-
ble de Augas de Galicia e o 
alcalde de Mondariz, Xoán 
Carlos Montes, mantiveron 

diversas reunións que deron 
como resultado a redacción 
deste proxecto, que hoxe se 
lle entregou ao concello sobre 
o propio terreo para a súa va-
loración. A estimación é que 
estes traballos suporán un 
orzamento de máis de 60.000 
euros, que se financiarán con 
fondos propios de Augas de 
Galicia.
Cabe lembrar que foi este 
organismo autonómico quen 
executou ambas sendas flu-
viais en xuño de 2014. Con-
tan cunha lonxitude de ao 
redor de 4 quilómetros cada 
unha, e supuxeron un inves-
timento global de máis de 
650.000 euros.

MONDARIZ APOSTA POR MEDIDAS ACTIVAS 
QUE EVITEN O FRACASO ESCOLAR
O Concello de Mondariz vén 
de amosar a súa clara aposta 
por adoptar todas as medidas 
que estean ao seu alcance, 
dentro das limitadas com-
petencias queen materia de 
ensino teñen os concellos, de 
cara a desenvolver programas 
activos de apoio escolar, logo 
de que o Consello Escolar co-
rrespondente á primeira ava-
liación, constatase o alto índi-
ce de fracaso escolar plasmado 
no elevado número de nenos e 
nenas dos tres primeiros ciclos 
da ESO que suspenden cinco 
ou máis de cinco asignaturas.
Poñer en marcha un progra-
ma que impida o fracaso es-
colar e aposte por medidas 
activas de apoio escolar, non é 
doado xa que implica a reali-
zación dun programa conxun-
to no que estean involucrados 
as nais e pais, escolares, profe-
sorado e Concello, este último 
a través da Educadora Fami-
liar coa que contan os servizos 
sociais municipais, coordina-
dos cos profesionais do centro 
ENGLOBA.
Durante o pasado mes de 
marzo, a empresa ENGLO-
BA encargada do programa 
recopilou toda a información 
necesaria para dispoñer dun-
ha base sólida sobre á que 

traballar, nese sentido, o Go-
berno local de AporM-PSOE, 
quixo salientar “a implicación 
exemplar do profesorado e do 
equipo directivo”. Nesas pri-
meiras xuntanzas adoptouse 
o acordo de poñer en marcha, 
como primeira medida, unha 
actividade de técnicas de estu-
do que se desenvolveu duran-
te dúas horas á semana para 
aqueles alumnos e alumnas 
que suspenderan na primeira 
ou segunda avaliación, cinco 
ou máis de cinco materias.
Doutra banda, Concello e 
ENGLOBA coa colaboración 
do CPI que poría ao seu dispor 
unha aula do colexio para que 
desenvolvesen dita activida-
de, xestionou a posibilidade 
de que nais e pais contratasen 
a unha profesora para clases 
particulares en pequenos gru-
pos para todos aqueles alum-
nos que non estean incluídos 
no programa PROA .
O compromiso do profesorado 
por atallar esta situación de 
fracaso escolar queda amo-
sada, segundo o Concello, 
polo compromiso de facer un 
programa de seguimento dos 
alumnos e alumnas de xeito 
que, a partir dun determinado 
número de suspensos, se lle 
comunique por escrito ás nais 

e pais. Dese xeito, sinala a te-
nente de alcalde, Mónica Pe-
ralba “a comunicación entre 
profesores e nais e pais permi-
tirá que estes últimos estean 
perfectamente informados da 
evolución escolar dos seus fi-
llos”.
O Concello tentará agora que 
por parte doutras adminis-
tración se dea o apoio a esta 
iniciativa aportando e cubrin-
do as necesidades para poder 
estendelo a Primaria, xa que, 
tanto os profesionais de ENG-
LOBA como os profesores e o 
Concello coinciden que o pro-
blema radica en Primaria e o 
que está sucedendo na ESO só 
é unha consecuencia. 
Tamén estase a valorar a po-
sibilidade da axuda dunha 
psicopedagoga para os nenos 
e nenas que precisen dalgún 
tipo de axuda que vaia máis 
aló das técnicas de estudo.O 
Servizo de Orientación Fami-
lia nestes momentos, sinala o 
Concello de Mondariz, “conta-
mos cunha orientadora para 
400 nenos de Mondariz, e 50 
de Mondariz Balneario”. Ten-
do en conta que un día a se-
mana está en Mondariz Bal-
neario, “quédanlle catro días 
para atender a 400 nenos e 
nenas”.

A CAÑIZA, ARBO E CRECENTE CONTARÁN CON NOVO OBRADOIRO DE 
EMPREGO DEDICADO A ALBANELERÍA E FORESTAL-XARDINERÍA
Así o anunciou o delegado territorial da Xunta en Pontevedra, José Manuel Cores Tourís, aos representantes 
municipais con quen mantivo un encontro no edificio administrativo de Campolongo

O delegado territorial da 
Xunta en Pontevedra, José 
Manuel Cores Tourís, man-
tivo unha reunión cos al-
caldes de A Cañiza, Miguel 
Adolfo Domínguez, o alcal-
de de Arbo, Horacio Gómez, 
e  o concelleiro de Crecente, 
José Luis Fernández, aos 
que anunciou a concesión 
dun novo obradoiro de em-
prego dedicado a albanele-
ría e forestal-xardinería que 
beneficiará a 20 veciños des-
empregados destes tres mu-
nicipios.
Os rexedores agradeceron 
que a administración au-
tonómica tivera en conta o 
proxecto conxunto presen-
tado por estes tres concellos 
que “permitirá executar po-
ñer en marcha obras como o 
acondicionamento de fontes 
e lavadoiros, de espazos pú-

blicos e xardíns así como de 
instalacións e edificacións. 
Tamén se levará a cabo labo-
res de roza, limpeza forestal 
e acondicionamiento de es-
tradas e pistas e o drenaxe 
nos xardíns da gardería mu-
nicipal da Cañiza”. Outra 
das actividades previstas 
neste obradoiro será a eli-
minación de barreiras arqui-
tectónicas en espazos públi-
cos, beirarrúas e accesos a 
edificacións. 
Miguel Adolfo Domínguez 
destacou que este será o 
terceiro obradoiro co que 
conte A Cañiza, “o segundo 
que fai en colaboración con 
outro concello. O ano pasado 
foi co de Crecente, e o éxito 
acadado animounos a soli-
citar outra iniciativa deste 
tipo, á que se sumou esta vez 
o concello de Arbo”.

Pola súa banda, Horacio Gó-
mez destacou que grazas aos 
traballos que van a realizar 
os alumnos poderase digni-
ficar as zonas axardinadas, 
“xa que moitas delas supo-
ñen a porta de entrada para 
o concello ou os sendeiros 
tanto do entorno do río Miño 
e das pesqueiras, elemento 
emblemático e patrimonial 
de Arbo”.  
O obradoiro, denominado 
“A Paradanta”, terá unha 
duración de seis meses e no 
mesmo a Xunta investirá 
case 180.000 euros, “que coa 
aportación a maiores do con-
cello en materiais chegará a 
superar os 250.000 euros”, 
explicou Cores Tourís.  
O delegado territorial mos-
trou a súa satisfacción por 
poder avanzar que estes con-
cellos obtiveron este obra-
doiro de emprego que ten 
“un obxectivo claro, dar for-
mación a persoas desempre-
gadas de cara a que logren 
reinsertarse laboralmente. 
De feito, as persoas des-
empregadas participantes 
como alumnado traballador 
percibirán o Salario Míni-
mo Interprofesional durante 
os meses que durarán estes 
proxectos”.
Durante o periodo de for-
mación a Xunta financiará 
o soldo dos participantes e 

a súa contribución á Segu-
ridade Social, así como o 
dos docentes e o dos admi-
nistrativos que xestionen o 
proxecto. Pola súa banda, os 
concellos encargaranse da 
organización directa dos cur-
sos, a selección dos profesio-
nais que os levarán a cabo e 
a relación cos participantes. 
Isto pon de relevancia, tal e 
como subliñou o delegado, “a 
importancia da colaboración 
entre institucións, en espe-
cial neste caso que se trata 
dunha iniciativa consorcia-
da por tres municipios”.
Cores Tourís tamén aprovei-
tou para destacar o “mani-
festo claro de colaboración 
institucional da Xunta coas 
entidades locais para inten-
tar que o obradoiros de em-
prego teñan continuidade na 
creación de postos de traba-
llo no futuro”. 
“Compromiso Social II” de 
Ponteareas
Por outra banda, o delegado 
territorial tamén destacou 
que na comarca do Condado-
A Paradanta viuse tamén 
beneficiado o concello de 
Ponteareas pola posta en 
marcha desta iniciativa des-
tinada a loita contra o des-
emprego.
De feito, Ponteareas conta-
rá cun obradoiro denomi-
nado “Compromiso Social 

II” que será subvencionado 
pola Consellería de Econo-
mía, Emprego e Industria, 
con 180.000 euros e estará 
destinado a atención so-
ciosanitaria en domicilio e 
albanelería. Este obradoi-
ro contará con 20 alumnos 
desempregados e permitirá 
poñer en marcha traballos 
de rehabilitación tanto no 
parque da Concordia como 
nos números 5 e 13 da rúa 
dos Maestros.
En total, a provincia de Pon-
tevedra contará con 29 obra-
doiros, 21 dos cales están a 
ser notificados nestes días 
aos concellos beneficiados. 
“Cinco destas iniciativas co-
rresponderán a obradoiros 
para menores de 25 anos 
que xa, o ano pasado, tive-
ron unha moi boa acollida”, 
engadiu Cores Tourís. 
A Consellería de Economía, 
Emprego e Industria destina 
este ano máis de 18 millóns 
de euros aos obradoiros de 
emprego, incluíndo esta can-
tidade unha liña de apoio 
específica aos menores de 30 
anos para mellorar a súa in-
serción laboral. Destes pro-
gramas mixtos de formación 
e emprego, cos que se poden 
acceder aos certificados de 
profesionalidade, poderán 
beneficiarse preto de 2.000 
desempregados. 

A XUNTA RATIFICA O SEU COMPROMISO COS CENTROS EDUCATIVOS 
GALEGOS DURANTE UNHA VISITA AO IES A CAÑIZA
O vicepresidente acudiu a este centro de ensino medio, xunto co delegado territorial da Xunta en Pontevedra

O vicepresidente da Xunta, 
Alfonso Rueda, ratificou o 
compromiso do Goberno ga-
lego cos centros educativos 
galegos no marco dunha visi-
ta ao Instituto de Ensinanza 
Secundaria da Cañiza. 
O Goberno galego ten apro-
bado un investimento de 
250.000 euros que permitirá 
levar a cabo as actividades 
previstas na modalidade de 
FP Básica de Mantemento de 
Vehículos e no ciclo de grao 
medio de Electromecánica de 
Vehículos Automóbiles. Con 

esta actuación, o instituto 
poderá comezar o vindeiro 
curso 2016-2017 nas mellores 
condicións grazas ás obras de 
reforma que se van acometer 
este verán.
Rueda, quen visitou o IES A 
Cañiza xunto ao delegado te-
rritorial da Xunta en Ponteve-
dra, José Manuel Cores Tou-
rís, explicou que esta mellora 
está inscrita nun plan de ac-
tuación conxunto en todo o te-
rritorio galego, aprobado polo 
Goberno Galego, co obxectivo 
de mellorar as infraestrutu-

ras educativas galegas.
A Xunta duplicou estes fon-
dos para centros educativos, 
ata os 39,7 millóns de euros, 
grazas aos recursos obtidos a 
través do Fondo de Superávit 
de Responsabilidade. 
Este superávit de responsabi-
lidade suma 20 millóns á cifra 
xa prevista no Plan de Dota-
ción de Infraestruturas Edu-
cativas e permitirá executar 
con carácter inmediato obras 
necesarias como esta da Cañi-
za en arredor de 400 centros 
de toda Galicia.

UXÍO BENÍTEZ E O ALCALDE DE COVELO REÚNENSE PARA ANALIZAR A 
MELLORA DAS VÍAS PROVINCIAIS NESTE CONCELLO
O deputado de Mobilidade e os técnicos provinciais valorarán posibles actuacións de mellora e acondicionamento 
en estradas provincias nos núcleos de Redondo e de A Graña
O deputado provincial de 
Mobilidade, Uxío Benítez, e 
a directora de área da ins-
titución provincial, Isabel 
Pardo de Vera, reuníronse 
co alcalde de Covelo, Juan 
Pablo Castillo Amigo, para 
falar das necesidades das 
vías provinciais no munici-
pio. Benítez asegurou que a 
Deputación estudará a via-
bilidade das tres actuacións 
que o concello de Covelo 
plantexa a maiores das ac-
cións xa solicitadas ao abei-
ro do Plan Móvese. Trátase 
de dúas actuacións na estra-
da que vai de Covelo á pa-
rroquia de Barcia de Mera 
(EP-5106); e unha actuación 
na estrada que vai de Macei-
ra á Grana (EP-5105).
O rexedor de Covelo solici-
toulle a Benítez a renovación 

do firme e o acondiciona-
mentoda estrada que vai de 
Covelo a Barcia de Mera no 
tramo que une Ponte Louri-
do co lugar de Redondo. A se-
gunda das actuacións nesta 
estrada, centraríase no tra-
mo da antiga estrada pro-
vincial que pasa polo núcleo 
de Redondoe que, segundo 

explicou o alcalde, é un tra-
mo que quedou do trazado 
antigo,despois de que se 
acometera a variante desta 
vía. Castillo Amigo solicitou 
o acondicionamento deste 
tramo por parte da Deputa-
ción, e que posteriormente 
se estude a transferenciada 
titularidade ao Concello. 

Na estrada EP-5105, no tra-
mo que vai ata a igrexa de A 
Graña, a solicitude pasa por 
un tratamento de mellora, 
que inclúa a renovación do 
firme da vía e que contem-
ple un itinerario peonil de 
acceso á igrexa deste lugar. 
Neste caso, tamén solicitan 
unha posterior transferen-
cia o Concello.
Uxío Benítez explicoulle 
ao alcalde de Covelo que os 
servizos técnicos provin-
ciais valorarán estas obras 
e a súa viabilidade en con-
sonancia cos novos criterios 
de actuacións na rede via-
ria provincial. Así mesmo, a 
reunión serviu tamén para 
coñecer as 8 solicitudes que 
o Concello de Covelo incluíu 
ao abeiro do Plan Móvese, 
relativo ás medidas de cal-

mado do tráfico nas estra-
das provinciais ao seu paso 
por este municipio, a través 
de redutores físicos de velo-
cidade de vehículos e paso 
de peóns sobreelevados, co 
obxectivo de mellorar a mo-
bilidade e a seguranza via-
ria. 
O Concello de Covelo conta 
con sete vías de titularida-
de da Deputación: Covelo-
Lamosa, Lamosa-Franquei-
ra-Achas, Prado-Moncelos, 
Maceira-Avión, Maceira-A 
Graña, Covelo-Barcia de 
Mera, e Covelo-Paraño. To-
das elas suman máis de 
57 quilómetros de lonxitu-
de. Ademais, ten dúas vías 
provinciais compartidas 
co Concello de Mondariz: 
Lougares-Piñeiro, e Ponte 
do Val-Barcia de Mera.

SALVATERRA DE MIÑO OFERTA MÁIS DE 350 
PRAZAS PARA ACTIVIDADES INFANTILES  
O Concello, aparte dos cur-
sos de natación que se levan 
a cabo nos meses de xullo e 
agosto, ofrece diversos cam-
pamentos gratuítos (segun-
do idades), cursos de cociña 
galega e oriental. Ademais 
este ano, a parte do curso in-
tensivo de Chino tamén un 
curso de Inglés.
Máis de 350 rapaces serán 
os beneficiarios desta inicia-
tiva que promove a concilia-
ción e a interacción entre os 
nenos e nenas, mozos e mo-
zas do municipio.
Os nenos e nenas de 4 a 7 
anos poderán participar no 
campamento que ofrece a 
Biblioteca Municipal, que 
estará dividido en 2 quince-
nas, do 1 ó 15 de xullo e do 
18 de xullo ó 1 de agosto.
Os nenos e nenas de 6 a 15 
anosterán a posibilidade de 
participar tamén no Cam-
pamento de Verán que se 
organiza no Parque Público 
A Canuda, tamén dividido 
en 2 quincenas,  do 1 ó 15 de 
xullo e do 18 de xullo ó1 de 
agosto.
.Curso de Cociña Galega: De  
11 a 16 anos, do 4 ó 8 de xu-
llo. De 17 a 25 anos, do 11 ó 

15 de xullo
.Curso de Cociña Oriental: 
De 11 a 16 anos, do 18 ao 21 
de xullo. De 17 a 25 anos, do 
26 ao 29 de xullo

.Curso intensivo de chino, de 
16 a 25 anos
.Curso de Inglés, de 16 a 25 
anos
As inscrición xa empezaron. 

XORNADA DE EDUCACIÓN 
VIARIA 

No concello saben que os ac-
cidentes de tráfico cóbranse 
moitas vidas ao longo do ano, 
sobre todo na poboación máis 
nova. Ademais o Concello é 
un municipio onde o mundo 
do motor ten moitísimo afec-
cionados, xa que polas estra-
das pasan varias probas deste 
deporte. Polo que o Concello 
xunto ao Instituto e en cola-
boración coas Escuadras Suco 
e Mix rally sport organizaron 
esta primeira xornada sobre 
educación viaria e comporta-
mento en eventos deportivos 
do motor (tanto asistencial-
mente como condución na 
estrada), onde participaron 
os mozos de 1º e 2º de Bacha-
relato.
Contaron na parte deportiva 
con Cándido Carreira Esté-

vez, veciño,  copiloto profe-
sional e Campión do Mundo 
Junior de Rallyes 2012,  e con 
Ignacio Jose Davila Estévez, 
Director de carreira en even-
tos deportivos do motor e co-
piloto amateur. Eles achega-
ron desde a súa experiencia a 
visión do comportamento nos 
eventos deportivos así como 
a diferenciación dos coches 
de rúa e os de competición, 
e o perigo que leva tratar de 
emular aos pilotos deportivos.
Na parte de Circulación Via-
ria, a Policía Local impartiu 
unha charla teórico-práctica 
de circulación e respecto na 
vía pública, usando para iso 
un circuíto viario por onde 
circularon con Karts,  poñen-
do en práctica todo o aprendi-
do.

PORTOS DE GALICIA E SOUTOMAIOR PRESENTAN O PROXECTO DO NOVO 
EDIFICIO DA FEDERACIÓN PROVINCIAL DE CONFRARÍAS DE PONTEVEDRA
O Concello de Soutomaior contribúe o proxecto renunciando a 2000 metros cadrados de terreo portuario 
que tiña en concesión

O Concello de Soutomaior e 
a Consellería do Mar, a tra-
vés do ente público Portos 
de Galicia, presentaron no 
porto de Arcade o proxec-
to de reforma e mellora 
do edificio da federación 
provincial de confrarías de 
Pontevedra. Ao acto asis-
tiu o delegado da Xunta 
de Galicia en Pontevedra, 
José Manuel Cores Tourís, 
o presidente de Portos de 
Galicia, José Juan Duran 
Hermida, o alcalde de Sou-
tomaior, Agustín Reguera e 
o presidente da federación 
provincial de confraría, 
José Antonio Gómez.
O presidente de Portos de 
Galicia, Duran Hermida, 
explicou que as obras con-
sisten na ampliación da 
primeira planta do edificio 
para acollermáis oficinas e 
despachos así como a insta-
lación dunha nova cuberta 
e fachada que mellore o 

illamento e a climatización 
do edificio. En concreto re-
cubrirase todo o edificio 
cunha cuberta de zinc, un 
material que ademais de 
ser o máis indicado para os 
ambientes salinos supoñe-
rá unha gran mellora esté-
tica no edificio e permitirá 
instalar no seu interior di-
ferentes capas de illamento 
que mellorarán a climati-

zación do inmoble.
Outra das melloras da nova 
sede da federación provin-
cial de confrarías de Pon-
tevedra en Arcade será o 
sistema de iluminación in-
telixente, que ademais de 
contar con lámpadas led de 
baixo consumo será total-
mente autónomo e permi-
tirá regular os tempos de 
iluminación e a intensida-

de da mesma. 
Ademais, reorganizaranse 
os espazos no interior da 
sede e en diversas zonas do 
porto para mellorar a súa 
operatividade. Os traballos 
tamén inclúen unha actua-
lización do edificio para do-
talo de todas as melloras 
necesarias en materia de 
accesibilidade, como ram-
plas e ascensores.
Durán Hermida explicou 
que “Desta maneira refór-
zase a operatividade das 
instalacións para todo o 
sector profesional da pro-
vincia”, ao que agregou que 
“así cumprimos unha débe-
da pendente coa federación 
provincial de confrarías e 
coas máis de 800 embar-
cacións que desenvolven 
a súa actividade a través 
desta sede”. Para finalizar 
a súa intervención o presi-
dente de Portos de Galicia 
agradeceu a colaboración 

do Concello para que esta 
obra fose posible, xa que 
renunciou a 2000 metros 
cadrados de zona portuaria 
que tiña baixo réxime de 
concesión, entre os que se 
atopa o inmoble da sede.
Pola súa banda, o alcalde 
de Soutomaior, Agustín Re-
guera, agradeceu o esforzo 
realizado polo ente público 
Portos de Galicia e definiu 
a mellora como unha “dig-
nificación do que represen-
ta este edicio e a actividade 
que desenvolve”. Ademais, 
aproveitou a ocasión para 
“lembrar á persoa que tra-
ballou por traer á federa-
ción provincial a Arcade. 
Por ela gustaríame que 
este edificio levase o nome 
de Edificio Rabado”. Unha 
petición que foi aceptada 
de bo grado polos represen-
tantes de Portos de Galicia 
e a federación de confra-
rías.

A DEPUTACIÓN MELLORARÁ O ACCESO PEONIL DENDE O NÚCLEO DE  
ARCADE ATA O NOVO INSTITUTO DE SOUTOMAIOR
O deputado de Mobilidade, Uxío Benítez, confirmou ao alcalde a aposta por mellorar os tránsitos a pé  nas 
vías provinciais nos contornos de centros educativos
O deputado de Mobilidade, 
Uxío Benítez, asegurou que 
a Deputación farase cargo 
da mellora do acceso peonil 
no treito da EP-2908 que vai 
dende o núcleo urbano de Ar-
cade ata o novo instituto que 
se construirá en Soutomaior. 
O nacionalista así llo indicou 
ao alcalde, AgustínReguera, 
co que mantivo un encontro 
para falar da situación das 
infraestruturas de titulari-
dade provincial no munici-
pio. 
Benítez deixou claro que un 
dos eixos do novo goberno 
da Deputación será a me-
llora dos itinerarios peonís 
nas vías provinciais, sobre 
todo en contornos de centros 
educativos e outros equipa-
mentos de encontro veciñal. 
Nese sentido, salientou que 
a petición do concello de 
Soutomaior de habilitar un 

itinerario peonil para que os 
estudantes de Soutomaior 
poidan ir andando dende o 
núcleo urbano ao seu centro 
de ensino encaixa perfecta-
mente nos novos criterios de 
mobilidade provinciais. “En-
tendemos que hai que garan-
tir un contorno de seguran-
za viaria para dar servizo a 
rapaces e rapazas para que, 
de xeito independente, poi-
dan trasladarse andando e 
non depender dos despraza-
mentos en coche”, sinalou o 
deputado. 
Neste sentido, Benítez lem-
brou que a Deputación de 
Pontevedra está a traballar 
para que os concellos da pro-
vincia formen parte da rede 
de ‘Cidades dos nenos e das 
nenas’ seguindo a filosofía 
do pedadogoFrancescoTo-
nucci. Este promove utilizar 
aos rapaces e rapazas como 

parámetro das necesidades 
en materia de mobilidade de 
todos os demais cidadáns, xa 
que se un espazo é seguro 
para os pequenos e pequenas 
tamén o será para o resto de 
veciños . “Unha das apostas 
do noso modelo de mobilida-
de é deseñar dende as admi-
nistracións espazos públicos 
nos que haxa unha percep-
ción de seguridade para que 
pais e nais permitan aos 
seus fillos e fillas ir andando 
aos colexios e institutos por 
si mesmos e así potenciar a 
súa autonomía”, destacou. 
A actuación de mellora para 
facilitar os tránsitos peonís 
de cara ao instituto afectará 
a un treito da EP-2908 (que 
da acceso ao castelo de Sou-
tomaior). A urbanización co-
nectará o espazo que deseña-
rá o concello para o contorno 
do centro de ensino –proxec-

tado pola Xunta de Galicia- e 
seguirá os criterios estable-
cidos no decálogo para as ac-
tuacións en vías provinciais 
aprobados no Pleno do mes 
de xaneiro. 
Por outra banda,  o deputado 
e o alcalde falaron no encon-
tro das actuacións solicita-
das ao abeiro do Plan MÓ-
VESE, xa que o concello do 

Soutomaior pedira a instala-
ción de elementos de calma-
do do tráfico nas dúas vías 
provincias das que dispón: 
Ep- 2908 Arcade-Amoedo e 
EP-2909 entre Arcade-Viso. 
Ambas suman máis de 14 
quilómetros de lonxitude e 
precisan de pasos de peóns 
sobreelevados (PPS) e redu-
tores de velocidade. 

‘PORRIGALIA’ TRANSFORMARÁ O PORRIÑO QUE RECIBIRÁ, GALOS, ROMANOS, 
CASTREXOS, BÁRBAROS E GREGOS A MAÍS DE 20.000 VISITANTES
Galos e celtas, lexións roma-
nas, tribus castrexas, mesmo 
gregos, voltan un ano máis 
a invadir o Porriño nunha 
nova edición de ‘Porrigalia’ 
que transformará a cara da 
vila durante dous días nos 
que se celebrarán carreiras 
de cuadrigas e bigas, mostra 
de cabalos, aves de cetrería 
e loita de gladiadores, no 
que serán os terceiros ‘Xo-
gos Olímpicos’ do Porriño, 
os segundos que se celebran 
durante o mandato do actual 
goberno local.
A alcaldesa, que este mar-
tres mantivo unha xuntanza 
con representantes dos hos-
taleiros locais, sinalou que 
a cita deste 2016 implicará 
un maior protagonismo e 
implicación das asociacións 
veciñais e culturais, máis 
presenza do festa en toda a 
vila, un aumento dos postos 

de comida, roupa, un merca-
do artesán máis concorrida 

e unha aposta decidida pola 
presenza tanto de comer-

ciantes do Porriño como de 
fora, como poñen de manifes-

to as solicitudes de ‘feiran-
tes’ do resto de España, Por-
tugal, mesmo de Venezuela.
‘Porrigalia’, subliña Eva 
García de la Torre, tentará 
superar os 20.000 asistentes 
do ano pasado impulsando, 
especialmente, a participa-
ción das veciñas e veciños na 
festa, volvendo a apostar por 
outro xeiro de lecer, “poten-
ciando o atractivo do Porriño 
e conquerindo que Porrigalia 
sexa unha referencia en toda 
a Área Metropolitana”.
Para conquerirlo, este ano, 
á programación, que como é 
tradicional, empezará co en-
cendido do facho ‘olímpico’ no 
Faro Budiño e o seu trasla-
do, por relevos, ata o centro 
do Porriño, incorporará “sor-
presas e novidades especta-
culares” que contribuirán a 
aumentar o interse pola fes-
ta e o entretenimento.

A ALCALDESA COMPROMÉTESE COS PRACEIROS QUE A REFORMA DA 
PRAZA DO MERCADO NON REDUCIRÁ O NÚMERO DE APARCAMENTOS
Asegurar o aparcamento 
que hai na contorna da Pra-
za de Abastos. Esa é, segun-
do subliñou a alcaldesa, o 
primeiro obxectivo da refor-
ma que se realizará na mes-
ma. Eva García de la Torre 
comprometeuse cos pracei-
ros a que non se reducirán 
os estacionamentos e que 
“haberá unha mellora nos 
accesos ao mercado” am-

pliando a rúa Cando.
Ista foi unha das princi-
pais conclusións do segundo 
día das xornadas de arqui-
tectura ‘Praza de Abastos. 
Proxecto dun Espazo Pú-
blico’, que se desenrolaron 
o xoves e venres para que a 
mesma alcaldesa e os arqui-
tectos puidesen explicar aos 
veciños, usuarios e comer-
ciantes o proxecto de refor-

ma do exterior da mercado.
Os autores deste proxecto, 
Jesús Irisarri e Guadalupe 
Piñera, amosaron en que 
consistirá o cambio que, re-
petiron, amosando distintos 
exemplos doutras cidades e 
vilas que veñen de aplicar 
solucións anovadoras para 
a recuperación de entornos 
urbanas, ten coma obxecti-
vo facer posible o emprego 

desta zona para numerosos 
usos, coma actividades cul-
turais, deportivas, exposi-
tivas, lúdicas ou cidadáns, 
que “convivirán” con comer-
cios, negocios e a actividade 
cotiá do mesmo mercado. 
Rematada a exposición e 
durante o quenda de pre-
guntas, os arquitectos e 
alcaldesa atenderon ás dú-
bidas dos participantes, en 
especial dos praceiros que-
nes amosaron a súa preocu-
pación polo mantemento dos 
aparcamentos e a mellora 
das entradas e saídas dos 
clientes que se achegan en 
coche ao mercado. 
Neste sentido, Eva García 
de la Torre sinalou que o 
proxecto se desenrolará en 
varias fases e admitiu, como 
sinalou algún dos asisten-
tes, que “non tivemos unha 
boa comunicación cos pra-
ceiros, teño que facer auto-
crítica”, polo cal, indicou, 
“un dos obxectivos destas 
xornadas é o de recuperar 
ese contacto, despexar as 
principais dúbidas e coñecer 
directamente as propostas 
e opinións dos veciños e os 

usuarios do mercado”.
A alcaldesa adiantou que o 
proxecto na praza “está moi 
adiantado” e sinalou que o 
mesmo pasa pola amplia-
ción da rúa Cando, o cal 
permitirá manter o actual 
espazo de estacionamento 
e, mesmo, mellorar a circu-
lación. 
Eva García de la Torre sina-
lou que xa se deron os “pri-
meiros pasos” para declarar 
varios terreos da rúa Cando 
como de interese público e 
que está en estudo a posi-
bilidade de establecer un 
tempo máximo de parada 
para a subida e baixada das 
persoas que vaian ou veñan 
de facer as súas compras no 
mercado.
A alcaldesa repetiu que a 
finalidade da mellora da 
praza é o de “integrar esta 
parte da vida diaria dos ve-
ciños no centro do Porriño, 
nun espazo moi preto da rúa 
peonil, aproveitar este es-
pazo tamén cando non hai 
actividade no mercado, fa-
cilitando que haxa terrazas, 
negocios e que os rapaces 
xoguen aquí”.

VINTE PERSOAS DESEMPREGADAS DO PORRIÑO PODERÁN FORMARSE, 
MENTRES COBRAN UN SOLDO, NUN OBRADOIRO

A Concellería de Empre-
go organiza un Obradoiro 
para 20 persoas, todas elas 
desempregadas, que serán 
seleccionadas na Oficina do 
antigo INEM. 
Os participantes recibirán 
formación, teórica e prác-
tica, en albanelería, res-
tauración e xardinería e 
durante 6 meses, cobrarán 
unha retribución mentres 
fan obras de reforma da 
Escola Unitaria do lugar 
de Covelo, na parroquia de 
Atios.
Como salienta a concellei-
ra Soledad Girón, polo que 
atangue á preparación en 
xardinería, as alumnas e 
alumnos, ademais de recu-
perar o entorno da Escola 
de Covelo, asumirán a res-
tauración medio ambiental 
do centro de avistamento 
de Aves de As Gándaras.
Girón subliña que esta ini-
ciativa, que é posible logo 
dunha achega de 180.000 
€ da Xunta de Galicia máis 
a aportación de 42.000 € do 
propio Concello, permite 
“ademais da formación das 
alumnas e alumnos, que 
teñan un traballo remune-
rado durante 6 meses e que 
rematen proxectos dos que 

poderán beneficiarse todos 
as veciñas e veciños do Po-
rriño”.
Este modelo, indica Sole-

dad Girón, é o que quere 
potenciar o goberno local 
dentro dos plans de empre-
go municipais, “contribúen 

á integración laboral, están 
remunerados, contribúen 
a completar a formación, 
aumentan a experiencia 

de persoas que están en 
situación de desemprego e 
redundan en beneficio da 
vila”.

Os participantes recibirán formación, teórica e práctica, en albanelería, restauración e xardinería e durante 6 
meses, cobrarán unha retribución mentres fan obras de reforma da Escola Unitaria do lugar de Covelo

TUI ACOLLERÁ DO 4 AO 8 DE XULLO O CAMPUS DE FÚTBOL DA FUNDACIÓN 
CELTA DE VIGO
Do 4 ao 8 de xullo as instala-
cións deportivas municipais 
Álvarez Durán acollerán o 
Campus de Fútbol da Fun-
dación Celta de Vigo en cola-
boración co Concello de Tui e 
o Tyde. Vai dirixido a rapa-
ces e rapazas entre os 4 e os 
16 anos que se poden inscri-
bir ata o 1 de xullo ao través 
da web www.fundacioncelta.
com.  O prezo por participan-
te é de 130 euros, salvo para 
os xogadores do Tyde F.C. 
que aboarán 115 euros. As 
clases de luns a xoves serán 
de  10 a 14h e o venres de 10 
a 18h, incluíndo o xantar e 
a festa fin de campus á que 
poderán asistir tamén as fa-
milias. 
Foi presentado o Campus na 
casa do concello de Tui polo 
concelleiro de Deportes, Lau-
reano Alonso, o presidente 
do Tyde F.C., Elias Vieiro, o 
director da Fundación Celta 
de Vigo, Germán Arteta e o 
responsable das escolas do 

Celta en Galicia, Diego Gar-
cía.
Laureano Alonso, concelleiro 
de Deportes, destacou que 
para o Concello é unha hon-
ra poder contar con esta co-
laboración co Celta e o Tyde, 
ao tempo que salientou a 
oportunidade que o Campus 
representa para mellorar as 
condicións técnicas do parti-
cipantes.
Elías Vieiro, presidente do 
Tyde F.C., explicou que o 
ano pasado na primeira edi-
ción desta actividade en Tui 
contaron con 25 participan-
tes, cifra que agardan supe-
rar este ano xa que é unha 
oportunidade para rapaces 
e rapazas de chegar mellor 
preparados e formados ao 
comezo da nova temporada. 
O director da Fundación 
Celta de Vigo, Germán Ar-
teta, destacou que cada 
participante recibirá unha 
equipación, e agradeceu a 
colaboración tanto do Con-

cello coma do Tyde, que fan 
que se sintan en Tui coma 
na casa. O responsable das 
escolas do Celta en Galicia, 
Diego García, foi o encarga-

do de dar os detalles técnicos 
explicando que haberá catro 
áreas nas que traballarán os 
cinco días do Campus: coor-
dinación e psicomotricidade, 

técnico-táctico, multideporte 
e competicións individuais e 
colectiva. O mércores amais 
avanzaba que terán algunha 
sorpresa.

O CONCELLO DE TUI REALIZA MELLORAS NO MOBILIARIO URBANO
Estanse a acometer tarefas de limpeza en parques infantís das parroquias  e pequenas reparacións  

Persoal municipal realizou 
tarefas de mantemento e 
limpeza en todo o termo 
municipal co obxectivo de 
manter a limpeza e ornato 
na cidade. Estas actuación 
súmanse aos pequenos cam-
bios en materia de tráfico 
para mellorar a circulación 
na cidade. 
Así por unha banda opera-

rios municipais acometen o 
pintado das farolas do casco 
urbano tudense tras proce-
der á limpeza das mesmas 
de carteis e anuncios. 
Deste xeito apóstase por 
manter o ornato na cidade 
para o que se solicita a co-
laboración cidadá. Compre 
lembrar que a ordenanza 
municipal de Limpeza e 

Ornato Público contempla 
sancións económicas pola 
colocación de carteis ou 
anuncios fóra dos lugares 
establecidos.
Por outra parte dende o 
Concello estase a realizar 
estes días a reposición de 
papeleiras en diversos lu-
gares do casco urbano que 
foran retiradas ao estar en 

mal estado, e tras a súa re-
paración ou renovación vol-
ven ser instaladas. 
No mesmo ámbito nos últi-
mos días estanse a realizar 
labores de limpeza e des-
broce nos parques infantís 
das parroquias tudenses. 
En concreto tense actuado 
no parque infantil situado 
xunto a antigo cuartel en 
Caldelas, no da Ponderosa 
en Rebordáns, no do Re-
gueiro en Areas, no da Bar-
ca e nos de Circos e do Anxo, 
en Pazos de Reis. Tamén se 
mellorou o acceso ao parque 
infantil no Paseo Fluvial, e 
operarios municipais acon-
dicionaron xa nos últimos 
días as instalacións das 
piscinas municipais ante a 
súa próxima apertura na 
época estival.  Tamén se 
teñen realizado pequenas 
reparacións na madeira da 
Ponte das Febres, en Riba-
delouro, punto sinalado do 
paso de peregrinos. Amais 
téñense mellorado rexillas 
de desaugue nos xardíns ou 
na rúa Olímpicos Tudense, 
entre outros puntos, amais 

da reposición de sinais en 
mal estado. 
A travesía da rúa Rosa 
Bahamonde pasa a ser di-
rección prohibida, e non se 
pode estacionar en parte da 
rúa Coengo Valiño
Por outra parte en mate-
ria de tráfico se teñen rea-
lizado pequenos cambios. 
Así a prolongación da rúa 
Rosa Bahamonde pasa a 
ser dirección prohibida sal-
vo para a Policía Local, de 
tal xeito que os vehículos 
que circulen pola rúa Rosa 
Bahamonde terán que facer 
stop e xirar cara a esquerda 
en dirección á rúa Augusto 
González Besada. Para faci-
litar este xiro recortouse a 
esquina da intersección coa 
rúa Foxo e elimináronse os 
bolardos que había instala-
dos. 
Tamén nas últimas sema-
nas estableceuse a prohibi-
ción de estacionamento na 
rúa Coengo Valiño dende o 
novo aparcamento habilita-
do neste vial ata o pavillón 
de deportes, para facilitar o 
tráfico nesta zona. 

APROBADO O CRÉDITO DE CASE UN MILLÓN DE EUROS PARA A APERTURA 
DA RÚA OURENSE
Con 15 votos a favor foi aprobado o expediente de crédito con cargo ao remanente de tesourería para as 
expropiación e execución da obra
A apertura da rúa Ourense, 
un proxecto longamente de-
mandado pola cidadanía tu-
dense ao longo dos últimos 
anos, está máis cerca de ser 
unha realidade. Cunha am-
pla maioría da corporación 
municipal – 15 votos a favor 
de PSOE, BNG, Alternati-
va Tudense, Son de Tui, PP, 
C21 e APTUI, foi aprobado 
en pleno un expediente de 
créditos por importe de 984 
mil euros, con cargo ao re-
manente de tesourería para 
habilitar o crédito para a ex-
propiación dos dous edificios 
afectados e a execución da 
obra. 
No inicio do debate do punto 
o alcalde, Enrique Cabaleiro, 
explicou que se trata dunha 
obra da máxima prioridade 
por unha banda polo feito 
que de que o PXOM, aproba-
do en 2011, establecía 5 anos 
para desenvolver os chans 
consolidados e non consoli-
dados, e por outra pola ne-
cesidade de reordenar todo 
o entorno ante a próxima 
apertura do novo centro de 
saúde.  A obra executarase 
de acordo ao proxecto ela-
borado en 2011 e se contem-
plan amais as expropiacións 
dos dous edificios que serán 

necesario derrubar. Porén 
os propietarios dos locais 
comerciais situados nestes 
inmobles terán que reclamar 
unha vez se inicie o expe-
diente expropiatorio. Motivo 
este polo dicía é posible que 
a contía consignada inicial-
mente para as expropiacións 
se incremente de forma no-
table. Por sinalaba que as 
obras que se van executar 
con cargo ao remanente de 
tesourería que irán realizan-
do unha a unha, aplicando 
así un criterio de prudencia. 
Unha vez finalizada a aper-
tura deste primeiro tramo 
da rúa Ourense, abordarase 
o segundo tramo no vial do 
viario. 
José Manuel Sousa, de Al-
ternativa Popular de Tui, 
cualificou esta coma unha 
“obra fundamental para Tui” 
de aí o seu voto a favor da 
proposta que dicía “culmina 
un longo proceso”. Carlos 
Vázquez Padín, de C21, va-
lorou positivamente que os 
expedientes que se financien 
con cargo ao remanente de 
tesourería se individuali-
cen. Sobre a obra en concre-
to sinalou que suporá unha 
“mellorar evidente, ao verte-
brar a saída sur coa norte”, 

ao tempo que lembraba que 
esta “é unha actuación que 
practicamente todos leva-
bamos no programa e que é 
unha demanda cidadá dende 
hai tempo”.
Dende o Partido Popular, 
que tamén apoio a proposta, 
Antonio Fernández Rocha, 
apuntou que o importante 
é empezar a executar este 
proxecto para que poida ter 
continuidade no futuro, en 
relación a apertura doutro 
tramo que enlazaría coa Ave-
nida da Concordia. 

Ciudadanos Tudenses abstí-
vose, con voto nominal dos 
seus concelleiros, tras solici-
tar que o punto quedara so-
bre a mesa ao considerar que 
se debían incluír todas as 
expropiacións, tamén as dos 
locais comercias, que se de-
bería executar a apertura da 
rúa en toda a súa totalidade 
e non so nun tramo, e tendo 
en conta as apreciacións rea-
lizadas polo interventor no 
seu informe. 
Tras habilitar o crédito ne-
cesario para levar a cabo as 

expropiacións e a execución 
da obra agora o seguinte 
paso será iniciar a vía expro-
piatoria dos dous edificos. 
O alcalde de Tui, Enrique 
Cabaleiro, considera que a 
apertura da rúa Ourense, un 
proxecto que dicía é de todos 
e da sociedade, poderá estar 
executada a finais deste ano. 
Unha vez entre en servizo a 
apertura desta rúa permiti-
rá a reconfiguración de todo 
o ámbito do centro urbano 
tudense con cambios de sen-
tido e peonalizacións. 

A BIBLIOTECA MUNICIPAL DE TUI AMPLÍA O SEU HORARIO E ABRIRÁ 
ININTERROMPIDAMENTE DE 9 A 21H DE LUNS A VENRES
Os sábados abrirá de 9 a 13h. Suma 64 horas de apertura semanais
A Biblioteca Pública Munici-
pal de Tui, situada no edificio 
da Área Panorámica, amplía 
o seu horario a  64 horas de 
apertura semanais. De luns 
a venres o seu horario é de 9 
a 21h de forma ininterrom-

pida e os sábados de 9 a 13h.  
Este é o horario de apertura 
tanto no mes de xuño coma 
no de agosto. Mentres en xu-
llo abrirá de 9 a 15h de luns 
a venres, e permanecerá pe-
chada os sábados. A partir 

do 5 de setembro comezará 
o horario de inverno, no que 
a principal novidade será a 
apertura continuada de 8h 
a 21h de luns a venres, e 
manténdose os sábados de 9 
a 13h. 
Na actualidade a Biblioteca 
Pública Municipal de Tui 
conta con 5.815 socios, dos 
que 93 se deron de alta den-
de o 1 de xaneiro deste ano. 
Aqueles que desexen obter 
o carné da biblioteca teñen 
que achegar unha fotografía 
e o seu D.N.I.  Este docu-
mento permitiralles a retira-
da de libros de empréstito na 
propia biblioteca e daralles 
dereito a desconto nos espec-

táculos do Teatro Municipal 
de Tui. 
Os fondos bibliográficos es-
tán integrados por máis de 
40.700 exemplares dos que 
138 se incorporaron no que 
vai deste ano. Dende o 1 de 
xaneiro a biblioteca tudense 
realizou 3.519 empréstitos 
de libros, correspondendo 
2.161 a literatura infan-
til, sendo máis demandado 
“Diario de Greg” de Jeff Ki-
ney. 
Dende 2003 a Biblioteca Pú-
blica Municipal de Tui está 
situada no primeiro andar do 
edificio da Área Panorámica 
ocupando un espazo de 440 
metros cadrados e ten unha 

capacidade para 112 usua-
rios.  Conta cunha recepción, 
sala infantil-xuvenil, unha 
sala de lectura e estudio, 
mediateca e hemeroteca, así 
coma almacén con zona de 
catalogación. Actualmente 
conta con 6 ordenadores a 
dispor dos seus usuarios aos 
que se pode acceder a través 
dun usuario e unha contra-
sinal. Así coma con rede wifi.  
Na Sala de Lectura están 
a dispor a diario os xornais 
Faro de Vigo, La Voz de Gali-
cia, Atlántico Diario, el País 
e El Mundo. Con carácter 
mensual reciben outras pu-
blicacións sobre deportes, 
economía, moda...



 // Xuño 2016 // 23| O Rosal | Baiona |

O ROSAL CONTARÁ CON NOVO OBRADOIRO DE EMPREGO DEDICADO A 
ALBANELERÍA E A CARPINTERÍA
Así o anunciou o delegado territorial da Xunta en Pontevedra, José Manuel Cores Tourís, ao alcalde con 
quen mantivo un encontro no edificio administrativo de Campolongo
O delegado territorial da 
Xunta en Pontevedra, José 
Manuel Cores Tourís, man-
tivo unha reunión co alcalde 
de O Rosal, José María Fer-
nández, a quen anunciou a 
concesión dun novo obradoiro 
de emprego dedicado a  al-
banelería e carpintería que 
beneficiará a 20 veciños des-
empregados deste municipio.
O rexedor agradeceu que a 
administración autonómica 
tivera en conta o proxecto 
presentado que “permitirá 
executar a reforma da pra-
za de abastos de San Miguel 
de Tabagón, un proxecto moi 
interesante porque servirá 
para dinamizar esta cons-
trución e darlle un uso como 
mercado de proximidade, que 
permitirá aos veciños poder 
acceder a produtos autócto-
nos, especialmente os produ-
cidos no propio concello”. 
O obradoiro, denominado 

“Mercado de San Miguel”, 
terá unha duración de seis 
meses e no mesmo a Xunta 
investirá case 180.000 euros, 
“que coa aportación a maio-
res do concello en materiais 
chegará a superar os 250.000 
euros, xa que estamos a falar 
dunha obra que require un 
importante volume de me-
dios”, explicou Cores Tourís.  
O delegado territorial mos-
trou a súa satisfacción por 
poder avanzar que este con-
cello obtivo este obradoiro de 
emprego que ten “un obxec-
tivo claro, dar formación a 
persoas desempregadas de 
cara a que logren reinser-
tarse laboralmente. De feito, 
as persoas desempregadas 
participantes como alumna-
do traballador percibirán o 
Salario Mínimo Interprofe-
sional durante os meses que 
durarán estes proxectos”.
Durante o periodo de forma-

ción a Xunta financiará o sol-
do dos participantes e a súa 
contribución á Seguridade 
Social, así como o dos docen-
tes e o dos administrativos 
que xestionen o proxecto. 
Pola súa banda, os concellos 
encargaranse da organiza-
ción directa dos cursos, a se-
lección dos profesionais que 
os levarán a cabo e a relación 
cos participantes. Isto pon 
de relevancia, tal e como su-
bliñou o delegado, “a impor-
tancia da colaboración entre 
institucións”.
Cores Tourís tamén aprovei-
tou para destacar o “mani-
festo claro de colaboración 
institucional da Xunta coas 
entidades locais para inten-
tar que o obradoiros de em-
prego teñan continuidade na 
creación de postos de traballo 
no futuro”. 
En total, a provincia de Pon-
tevedra contará con 29 obra-

doiros, 21 dos cales están a 
ser notificados nestes días 
aos concellos beneficiados. 
“Cinco destas iniciativas co-
rresponderán a obradoiros 
para menores de 25 anos 
que xa, o ano pasado, tiveron 
unha moi boa acollida”, enga-
diu Cores Tourís. 
A Consellería de Economía, 
Emprego e Industria destina 
este ano máis de 18 millóns 

de euros aos obradoiros de 
emprego, incluíndo esta can-
tidade unha liña de apoio 
específica aos menores de 
30 anos para mellorar a súa 
inserción laboral. Destes pro-
gramas mixtos de formación 
e emprego, cos que se poden 
acceder aos certificados de 
profesionalidade, poderán 
beneficiarse preto de 2.000 
desempregados. 

A DEPUTACIÓN BUSCARÁ SOLUCIÓNS PARA GARANTIR UN TRÁNSITO 
PEONIL SEGURO AOS PEREGRINOS DO CAMIÑO DE SANTIAGO EN BAIONA
Uxío Benítez reuniuse co alcalde Ángel Manuel Moldes, con quen abordou as necesidades das vías provin-
ciais no municipio

O deputado provincial de 
Mobilidade, Uxío Benítez, e 
a nova directora de área da 
institución provincial, Isabel 
Pardo de Vera, reuníronse 
co alcalde de Baiona Ángel 
Manuel Rodal, para falar das 
necesidades das vías provin-
ciais no municipio. Benítez 
asegurou que a Deputación 
buscará unha solución para 
garantir o tránsito peonil dos 

peregrinos que realizan o Ca-
miño a Santiagoque coincide 
cun treito da estrada provin-
cial EP-2203 que une Baredo-
Baiona-Loureza.
O alcalde Ángel Manuel Ro-
dal acudiu ao encontro acom-
pañado de outros represen-
tantes municipais e realizou 
varias peticións ao deputado 
que serán estudadas polos 
técnicos provinciais. A actua-

ción que máis interese susci-
tou por parte dos responsa-
bles da Deputación foi a da 
mellora da vía EP-2203, que 
coincide en boa parte co Ca-
miño de Santiago e precisa 
dunha mellora e dun espazo 
de seguranza viaria para o 
tránsito de peóns. Benítez 
destacou que esa actuación 
“encaixa dentro do decálogo 
de criterios para actuar nas 

vías provinciais, que priori-
zan as mobilidades peonís so-
bre os tránsitos rodados para 
garantir a seguranza viaria”. 
Así, asegurou que a Deputa-
ción “tratará de buscar unha 
solución que garanta un es-
pazo seguro na estrada aos 
camiñantes”. 
Por outra banda, o rexedor 
de Baiona solicitou a Bení-
tez a canalización de pluviais 
da estrada provincial que 
atravesa o núcleo urbano e 
conecta cunha glorieta de 
titularidade autonómica. A 
intención é que a actuación 
da Deputación sirva para so-
lucionar un “problema grave” 
de pluviais na conexión dun-
ha vía municipal. Así mesmo, 
Rodal tamén expuxo a peti-
ción de continuar a reforma 
da EP-2204 para mellorar os 
paso dos veciños, polo que o 
deputado puxo sobre a mesa 
a posibilidade de realizar un 
estudo de tránsitos peonís 
para garantir a seguranza 

viaria dos cidadáns que utili-
zan esa vía.
Finalmente, o deputado ex-
plicou aos representantes 
municipais de Baiona que os 
servizos técnicos provinciais 
están a valorar as obras que 
se executarán grazas ao Plan 
MOVESE, que consisten en 
instalar pasos de peóns so-
breelevados, redutores físicos 
da velocidade e zonas 30 nas 
vías de titularidade provin-
cial. Hai que lembrar que o 
Concello de Baiona presentou 
solicitudes ao abeiro deste 
plan provincial que pretende 
aplicar medidas de calmado 
do tráfico para todas as súas 
estradas provinciais.
O Concello de Baiona con-
ta con cinco vías de titu-
laridade da Deputación: a 
Baiona-Bahiña-Fontes, Baio-
na-Loureza, Baredo-Baiona-
Loureza, Sabarís-Belesar e o 
ramal á Granxa. Todas elas 
suman máis de 38 quilóme-
tros de lonxitude.

A DEPUTACIÓN REVISARÁ UN TRAMO DA CANALIZACIÓN DE PLUVIAIS NA  VÍA 
CASTRELO - COUTO DE ABAIXO

O deputado provincial de 
Mobilidade, Uxío Benítez, 
vén de reunirse coa alcal-
desa de Cambados,  Fátima 
Abal, para falar das necesi-
dades das vías provinciais 
neste municipio. A actuación 
máis prioritaria plantexada 
pola alcaldesa centrouse na 
solución dun problema de 
encharcamento que está a 
sufrir un tramo da vía que 
vai de Castrelo a Couto de 
Abaixo. Unha situación á 
que Uxío Benítez se com-
prometeu a darlle solución 
de inmediato. Para iso, en-
cargoulle aos técnicos pro-
vinciais que realicen unha 
análise da canalización de 
pluviais deste tramo de cara 
a acometer, no curto prazo, a 
actuación máis acaída para 
darlle solución ao problema.
Ademais, para o intervalo 

sen urbanizar na vía Cas-
trelo-Couto de Abaixo, a 
EP 9001, tamén se solicitou 
desde o concello a creación 
dun itinerario peonil para 
garantir a seguranza viaria. 
Unha actuación que se valo-
rará desde o equipo técnico 
do departamento de Mobili-
dade. 
Na xuntanza, e tras consta-
tar que o concello de Camba-
dos ten interese en acome-
ter actuacións de calmado 
do tráfico segundo os novos 
parámetros que promove o 
ente provincial, Uxío Bení-
tez acordou permitirlle soli-
citar actuacións ao abeiro do 
plan Móvese fóra de prazo (o 
Concello de Cambados non 
realizara ningunha solicitu-
de ao abeiro deste plan).
O Concello de Cambados 
conta con seis vías de ti-

tularidade da Deputación: 
Castrelo-Couto de Abaixo, 
Fefiñáns-Oubiña, variante 
Cambados, Corbillón-Tra-
gove, Corbillón-Tremoedo, 

Bouza-Facho, que suman 
14,310 quilómetros de lonxi-
tude. Ten catro vías máis 
compartidas con outros 
concellos: Dena-Couto de 

Abaixo que comparte con 
Meaño; e Rimadumia-Gren-
la, Sisan-Ponte Estacas e 
Brrantes-Vilariño que com-
parte con Ribadumia.

Os técnicos provinciais analizarán as causas que producen que un tramo desta estrada se encharque, para 
acometer de xeito inmediato a actuación máis acaída

PREMIO DO CONCURSO ‘QUE 
ESTÁS LENDO?’, CAMBADOS
O director xeral de Centros 
e Recursos Humanos, José 
Manuel Pinal, participou 
na entrega de premios da 
edición española do con-
curso de blogs ‘¿Qué estás 
leyendo?’ , convocado pola 
Organización de Estados 
Iberoamericanos para la 
Educación, la Ciencia y 
la Cultura e a Fundación 
SM; no que foi recoñecido 
o traballo dunha alumna 
do cambadés IES Francisco 
Asorey, Alba Sánchez Bar-
co.
A estudante recibiu este re-
coñecemento pola súa parti-
cipación no certame co blog 
de literatura ‘Albatecuenta’ 
(http://albatecuenta.blogs-
pot.com.es/ ), no que conta a 
súa experiencia como lecto-
ra, aborda temas do seu in-
terese como o cine, e mesmo 
promove o coñecemento de 
outros blogs. Ademais, a or-
ganización concedeu 4 men-
cións especiais, unha delas 
a Inés Rodríguez Chas, do 
IES María Casares (Olei-
ros, A Coruña), polo blog 

‘Casi un millón de historias’ 
(http://casiunmillondehis-
torias.blogspot.com.es/ ).
Na entrega de premios ta-
mén participaron o delega-
do da Xunta en Pontevedra 
José Manuel Cores Tourís; 
o xefe territorial da Conse-
llería na provincia,  César 
Pérez Áres; Ana Ruth Ar-
nosa, titora do IES Fran-
cisco Asorey e a directora 
do centro, Mª Luísa Prieto 
Cendán; o coordinador de 
programas da Fundación 
SM, José María González 
Ochoa; Belén de la Torre 
González, técnico de Pro-
gramas Educativos da OEI; 
así como o concelleiro de 
Educación de Cambados, 
Víctor Caamaño, e o depu-
tado provincial, Luis Ara-
gunde.
A iniciativa busca dar cabi-
da a unha gran diversidade 
de orientacións, temáticas 
e de linguas dos participan-
tes, así como fomentar o in-
tercambio de opinións e de 
interaccións que facilita a 
rede. 

OS RAPACES DO COLEXIO DE MOSTEIRO NA 
LIMPEZA DO REGO DE SAN TOMÉ

Un grupo de 20 alumnos de 
5º curso de Primaria do CEIP 
Mosteiro-Meis realizou unha 
retirada de lixo nun tramo 
do Rego de San Tomé, coa 
colaboración de técnicos do 
Concello e a asistencia da 
concelleira de Cultura, Ofe-
lia Barral.
A actividade forma parte 
do programa da Semana do 
Medio Ambiente, organiza-
da polo Concello de Meis e 
na que colabora tamén a co-
munidade de montes de San 

Tomé de Nogueira.
Localizáronse e recolléron-
se diferentes tipos de resi-
duos (voluminosos, botellas 
de cristal, plásticos, restos 
de aparellos metálicos, etc) 
procedentes dun antigo ver-
tedoiro e do que aínda apa-
recen restos no sendeiro que 
percorre a ribeira esquerda, 
coa entusiasta participación 
dun alumnado moi motiva-
do e implicado na mellora do 
estado de conservación deste 
río, no que o centro educativo 

desenvolve diferentes activi-
dades educativoambientais 
dende hai catro cursos, no 
marco do Proxecto Ríos pro-
movido pola asociación ADE-
GA.
Ademáis, detectáronse ou-
tros impactos dos que se to-
mou nota, como a existencia 
de especies vexetais invaso-
ras. Os organizadores xa pla-
nifican novas intervencións 
en relación aos focos de resi-
duos detectados e a presenza 
de especies invasoras

RIBADUMIA MELLORA O SERVIZO DE RECOLLIDA DE LIXO
Instaláronse una ducia de contedores de cartón, vidro e plásticos

  O equipo de goberno de Ri-
badumia, a través das conce-
llerías de urbanismo e medio 
ambiente, puxo este mes en 
práctica un plan de mellora 

do servizo de recollida de lixo, 
centrado neste caso na reci-
claxe: plastico, cartón e vidro.
  Para a posta en marcha des-
te plan durante os últimos 

meses dende estas concelle-
rías negociouse coas empre-
sas concesionarias destes 
servizos, co obxectivo de con-
seguir varias melloras.

  Froito desas negociacións 
procedeuse a primeiros de 
ano á limpeza de todos os 
contedores de vidro e repara-
ción de varios deles. Tamén 
se mellorou o servizo que se 
lle da os locais de hostalería 
do núcleo de Barrantes, colo-
cando tres contedores de vi-
dro con volteador automático, 
e distribuíronse contedores 
adaptados este mecanismo 
e con rodas en varios locais, 
co obxectivo de facilitarlle os 
hostaleiros o traballo de aca-
rrexar e descargar o vidro. 
Estes contedores, ademais, 
inclúen nun dos seus laterais 
imaxes publicitarias do noso 
concello.
   Como complemento a este 
esforzo, durante as festas a 
empresa de xestión do vidro, 
Ecovidrio, instalou un stand 
na carpa da festa para dar 
información e promover a re-
ciclaxe, e dispuxo dun servizo 
de apoio e reforzo  na recolli-

da do vidro os locais e na pro-
pia carpa. 
  Fixéronse así mesmo  cam-
bios na instalación de conte-
dores de cartón e plástico, xes-
tionados por Soil-Recovery,  
mudando varios que eran 
evidentemente insuficientes 
por outros mais grandes e de 
mellor acceso, e añadindo ou-
tros en puntos onde se crían 
necesarios ou había demanda 
por parte dos veciños. A em-
presa está tamén procedendo 
nestes días a súa limpeza. 
   Un dos puntos onde se co-
locou un contedor de recolli-
da de papel, foi no edificio do 
concello, onde a pesares de 
haber unha evidente necesi-
dade pola cantidade de papel 
que se xera, non se dispuña 
dun punto de recolllida.
  Hai que remarcar que todas 
estas actuacións, que supo-
ñen unha importante mello-
ría no servizo,  non tiveron 
ningún custe para o concello. 

AS FONTES DE RIBADUMIA 
APTAS PARA O CONSUMO
O Concello de Ribadu-
mia informa que se  están 
levando a cabo tarefas de 
limpeza e desbroce en dis-
tintos viais das parroquias. 
Estas tarefas comezaron xa 
fai varios días. As choivas 
da últimas semanas favore-
ceron que a maleza medra-
ra de xeito importante polo 
cal estes traballos están a 
resultar especialmente la-
boriosos. A máquina des-
brozadora e as cuadrillas 
de obras levan traballan-
do arreo para poder deixar 
en perfectas condicións as 
marxees dos viais públicos, 
e ter rematadas as mesmas 
o antes posible. E dende 
o equipo de goberno son 
conscientes de que a ma-
leza medrou moito nos úl-
timos días e pode resultar 
molesta e antiestética pero 
dende o Concello estase a 
traballar para solucionalo. 
Esta situación soe ser fre-
cuente na primavera , espe-
cialmente cando chove tan-
to como aconteceu este ano.

As fontes e lavadoiros pú-
blicos tamén serán obxecto 

de traballos de limpeza e 
acondicionamento por par-
te dos operarios munici-
pais.

Dende o equipo de go-
berno informan que se ten 
recollido un informe do es-
tado das mesmas e xa está 
elaborado un plan de ac-
tuación. 

Tamén se levaron a cabo 
analíticas das augas nes-
te mes de maio, do que se 
extrae que as 10 fontes 
analizadas son aptas para 
o consumo: fonte Deite 
(Lois), fonte do Barreiro e 
do Corvo (Leiro), fonte de 
Rial e Revolta (Besomaño), 
fonte de Mamuela, Gánda-
ra e Puxafeita (Ribadumia) 
e fonte das Portelas e do 
Ángel (Barrantes).

Así como o resultado 
negativo en lexionela nas 
augas dos campos de fút-
bol de Leiro, Ribadumia e 
Barrantes, dos pavillóns 
de Barrantes, Ribadumia e 
Sisán, e do ximnasio de Ca-
banelas (Ribadumia).

A PARROQUIA DE LEIRO, DE RIBADUMIA, 
HOMENAXEA A SÚA VECIÑA MÁIS LONXEVA

A Parroquia de Leiro, no 
Concello de Ribadumia, cele-
bra as festas en honra o seu 
patrón San Xoán, e entre os 
actos organizados pola Co-
misión de Festas de Leiro 
para este día festivo está a 
homenaxe a súa veciña máis 
lonxeva, que é Dna. Carmen 
Castro Barreiros, quen cum-
priu en abril os 97 anos, e 
reside no lugar de Forxan, 
nesta mesma parroquia. 

Á homenaxe, que tivo lugar 
no seu fogar, organizada pola 
Comisión de Festas de Leiro, 
asistiu o Sr. Alcalde de Ri-
badumia D. David J. Castro 
Mougán quen entregou xun-
to a membros da comisión un 
agasallo a Dna. Carmen.

Dende o Concello de Ri-
badumia damos a noraboa a 
Dna. Carmen por esta home-
naxe, e por suposto a súa fa-
milia por este grande tesou-
ro, que é ter e poder disfrutar 
dos nosos maiores.

Dna. Carmen Castro Barreiros, quen cumpriu en abril os 97 
anos, e reside no lugar de Forxan, nesta mesma parroquia

A DEPUTACIÓN ELABORARÁ UN PROXECTO ESPECÍFICO PARA CREAR SENDAS 
PEONÍS NA ESTRADA PROVINCIAL DE SAN VICENTE DO GROVE

O deputado de Mobilida-
de, Uxío Benítez, anunciou 
no Grove que a Deputación 
contratará de inmediato un 
proxecto específico para crear 
sendas peonís na estrada 
provincial que une o núcleo 
de San Vicente do Grove coa 
zona da igrexa e das praias. 
Benítez fixo este anuncio a pé 
de estrada nunha visita que 
realizou a esta vía provincial 
da man do rexedor do conce-
llo, José Cacabelos, e parte do 
seu equipo municipal. Deste 
xeito, comezará a materia-
lizarse unha das actuacións 
que Cacabelos sinalara como 
prioritarias para o concello 
do Grove cando se reunira 
con Benítez o pasado mes de 
febreiro. 
“Aquí o que temos princi-
palmente é un problema de 
seguranza viaria para os 
peóns” sinalou Uxío Benítez e 
“a actuación plantexada polo 
concello encaixa perfecta-
mente nos parámetros de mo-
bilidade sostible que estamos 
promovendo deste a Deputa-
ción, nos que os destinatarios 
prioritarios son as persoas 
e os colectivos vulnerables”. 
Segundo indicou o deputado 
o obxecto do proxecto técni-
co será estudar “as solucións 
máis acaídas para cada tra-

mo de vía, posto que hai zo-
nas moi estreitas, nas que 
haberá que estudar como se 
encaixa a convivencia entre 
vehículos e persoas”. Bení-
tez deixou claro que non se 
realizarán actuacións que 
contemplen beirarrúas con 
ancho insuficiente para ca-
rriños de bebé ou cadeiras de 
rodas e insistiu en que nos 
tramos nos que non sexa po-
sible realizar sendas peonís 
se estudarán “fórmulas de 
convivencia entre coches e 
peóns”. Salientou, ademais, 
que “o que queremos facer é 
singularizar as actuacións 
para cada zona, de forma que 
se respecten as particulari-
dades e o patrimonio en cada 
unha delas”. 
Pola súa banda, José Caca-
belos coincidiu en sinalar 
que “o que non queremos é 
darlle a este núcleo carácter 
urbano, senón que queremos 
respectar a contorna priori-
zando primeiro as persoas, 
despois as bicicletas e por 
último os coches”. Cacabelos 
tamén fixo referencia a que 
“máis que unha cuestión eco-
nómica, o que vemos é que 
primeiro precisamos asesora-
mento técnico para realizar 
esta actuación de acordo cos 
parámetros de mobilidade 

sostible”, motivo polo cal con-
vidaron ao deputado a que 
coñecese in situ a vía e a súa 
contorna. A actuación para 
a cal se contratará o proxec-
to técnico ten por obxectivo 
garantir a seguranza nunha 
estrada que neste momento 
non conta nin con beirarrúas 
nin con sendas peonís, e que 
une o núcleo de San Vicento 
do Grove coa zona da igrexa 
e do cementerio e coas praias. 
Esta vía, que xa soporta un 
elevado fluxo de despra-
zamentos ao longo do ano, 
convértese en especialmente 
transitada na tempada esti-
val.

Benítez lembrou que a través 
do plan MÓVESE e da aplica-
ción de criterios de mobilida-
de sostible o que se pretende 
é, precisamente,solucionar a 
falta de seguranza viaria na 
rede de estradas provinciais. 
Para realizar estas actua-
cións, desde a Deputación 
estase promovendo que os 
concellos sexan copartícipes 
e expliquen as súas priori-
dades nesta materia. Na pri-
meira xuntanza do mes de fe-
breiro, ademais da actuación 
na estrada de San Vicente do 
Grove, desde o concello ta-
mén se solicitaran dúas sen-
das peonís máis, que se estu-

darán posteriormente. 
Ao abeiro do Plan MÓVESE, 
desde este concello tamén se 
solicitara a instalación de pa-
sos de peóns sobreelevados e 
outros elementos redutores 
da velocidade nas estradas 
provinciais desde municipio. 
Sobre estas solicitudes, Uxío 
Benítez anuncioulle ao equi-
po municipal que foron valo-
radas positivamente e que en 
vindeiras datas se lles notifi-
cará oficialmente cales foron 
aprobadas posto que, en pa-
labras do deputado “estamos 
facendo unha valoración defi-
nitiva en función das necesi-
dades globais da provincia”.

Esta actuación foi presentada como prioritaria polo concello do Grove na xuntanza entre o alcalde e o 
deputado do pasado mes de febreiro

ETHEL VÁZQUEZ TRASLADA A VONTADE DE TER EN CONTA NAS OBRAS DA 
PO-308 AS MELLORAS QUE DEMANDAN OS VECIÑOS DE SANXENXO

A conselleira de Infraes-
truturas e Vivenda, Ethel 
Vázquez, trasladou a vonta-
de da Xunta de ter en con-
ta as demandas de mellora 
que reclaman os veciños 
nas obras de incremento da 
seguridade viaria que se es-
tán a executar na PO-308 en 
Sanxenxo. A responsable de 
Infraestruturas do Goberno 
galego mantivo hoxe unha 
reunión cos representantes 
da Plataforma da PO-308 
na Delegación Territorial 
da Xunta en Pontevedra  
co obxectivo de analizar as 
súas inquedanzas en rela-

ción coas obras nesta estra-
da ao seu paso polo concello 

de Sanxenxo.
Na reunión estiveron pre-

sentes tamén o director 
xeral de Infraestruturas, 
Francisco Menéndez, o de-
legado territorial da Xunta 
en Pontevedra, José Manuel 
Cores Tourís, así como o por-
tavoz do Partido Popular en 
Sanxenxo, Telmo Martín.
Na reunión, convocada a so-
licitude dos membros da Pla-
taforma, a conselleira expre-
sou a súa receptividade ante 
cuestións que preocupan aos 
veciños, como é a necesidade 
de axustar as expropiacións 
e peches desta obra ou a ha-
bilitación de cambios de sen-
tido nas interseccións. 

A maiores, os representan-
tes da Plataforma tamén 
demandaron a ampliación 
de beirarrúas nas zonas non 
contempladas na marxe in-
terior da estrada así como á 
altura do circuíto de karts 
en Major, onde tamén soli-
citaron maior espazo para 
aparcamentos. 
Finalmente, os veciños 
transmitiron a importancia 
de delimitar fisicamente os 
terreos da mancomunidade 
de montes de Noalla na zona 
cedida para a execución des-
te proxecto de mellora da 
PO-308.

A conselleira de Infraestruturas e Vivenda expresou a súa receptividade ante varias cuestións como o axuste 
das expropiacións e peches, a habilitación de varios cambios de sentido ou a ampliación de beirarrúas

CORES TOURÍS DESTACOU OS 60.000 EUROS QUE SE INVESTIRON NO 
CONCELLO DE MARÍN PARA MELLORAR A EFICIENCIA ENERXÉTICA 
O concello marinense cambiou 97 puntos de luz na rúa Concepción Arenal 

O delegado territorial da 
Xunta en Pontevedra, José 
Manuel Cores Tourís, visi-
tou o concello de Marín para 
comprobar as obras de me-
llora de eficiencia enerxéti-
ca que se realizaron grazas 
a liña de axudas aprobada o 
ano pasado pola Consellería 
de Economía e Industria.
Na visita o delegado terri-
torial estivo acompañado da 
alcaldesa de Marín, María 
Ramallo, así como do xefe 
territorial de Economía e 
Industria, Ignacio Rial.
José Manuel Cores Tourís 
destacou os 60.000 euros 
de investimento que se des-
tinaron a obras de mellora 
enerxética neste municipio 
e dos que 51.000 euros co-
rresponderon á subvención 
aportada pola Consellería 
de Economía e Industria a 
través do Instituto Enerxé-
tico de Galicia.

“En concreto cambiárose 97 
puntos de luz LED na rúa 
Concepción Arenal, á altura 
do número 134 e do núme-
ro 85, explicou o delegado 
territorial, destinándose un 
orzamento de case 22.000 
euros para a primeira zona 
e de algo máis de 28.300 
para a segunda, “aos que 
hai que engadir o IVE”. Non 
só se cambiaron puntos de 
luz por novas luminarias 
Led, senón tamén se refor-
maron cadros de mandos, 
instaláronse protectores de 
sobretensións, e se coloca-
ron 541 metros de conduto-
res de terra. 
  “A Xunta de Galicia, na pro-
cura de medidas de aforro e 
eficiencia enerxética a nivel 
local prestando apoio eco-
nómico aos concellos gale-
gos, acaba de publicar unha 
nova convocatoria da liña 
para a renovación da ilu-

minación pública exterior”, 
explicou Cores Tourís, ani-
mando aos concellos a que 
presenten proxectos neste 
senso. “De feito, a nova orde 
de axudas aumenta de 1,5 
do ano pasado a 3,5 millóns 
de euros para toda Galicia”, 
engadiu o delegado territo-
rial recordando que en 2015 
foron 9 os concellos da pro-
vincia (Marín, Pontevedra, 
Catoira, Vilagarcía de Arou-
sa, Vilaboa, Fornelos de 
Montes, Baiona, A Guarda 
e Soutomaior) que se viron 
beneficiados grazas a estas 
axudas, que permiten insta-
lar equipos máis eficientes 
que reducen ata un 70% a 
factura eléctrica das insta-
lacións substituídas. 
A nova convocatoria para a 
renovación de iluminación 
pública exterior permiti-
rá tamén á renovación das 
instalacións de iluminación 

interior e de calefacción dos 
edificios municipais.  Esta 
iniciativa do Goberno gale-
go achegará así apoios do 
75% do investimento a rea-
lizar. En concreto, 2,5 mi-
llóns dedicáranse á mellora 
das instalacións de ilumi-
nación exterior e 1 millón 
á mellora da iluminación 
interior e das instalacións 
de calefacción dos edificios 
municipais. 
“Con esta liña de axuda, 
o Goberno galego segue a 
apostar polo aforro e a efi-
ciencia enerxética munici-
pal, así como polo fomen-
to da utilización de fontes 
renovables. Este esforzo 
compleméntase co asesora-
mento enerxético de carác-
ter multidisciplinar que o 
Inega lles presta aos conce-
llos”, rematou Cores Tourís.
No caso do concello de Ma-
rín, a alcaldesa anunciou 

que xa se está a traballar 
no proxecto que se vai a pre-
sentar a esta nova orde de 
axudas, que por una parte 
significará o cambio de lu-
minarias nun tramo da PO-
551 e en distintas instala-
cións deportivas, en A Raña, 
o Sequelo e a Cañota, “que 
teñen un uso moi intenso e 
que necesitan esta mellora”.

SEDE DA SAÍDA DA III ETAPA DA 
VOLTA CICLISTA A ESPAÑA 2016

O Director Xeral de Unipu-
blic Javier Guillén visitou o 
concello de Marín para man-
ter unha reunión de traballo 
que concluíu coa firma do 
convenio polo que acordan 
designar ao concello de Ma-
rín como sede da saída da 
Terceira Etapa da Volta Ci-
clista a España 2016.
O día 22 de agosto terá lugar 
esta saída que será sen dú-
bida unha gran oportunida-
de de proxección deportiva, 
senón turística, de imaxe, 
publicitaria e de ser os an-
fitrións dun evento depor-
tivo nacional que traspasa 

as fronteiras e que sitúa de 
fronteao futuro á nosa cida-
de.
A colaboración do concello de 
Marín será en varias frontes, 
de apoio a través da Policia 
local, manter a vía en bo es-
tado, colaborar en todo o des-
pregamento de montaxe que 
será a cargo de UNIPUBLIC, 
empresa encargada e titular 
dos dereitos da Volta Ciclis-
ta a España e que con tanto 
acerto está a conseguir ano a 
ano mostrar a emoción dun 
deporte de forzo que achega 
valores e un espectáculo au-
diovisual de primeiro nivel.

PRESENTACIÓN CONCENTRACIÓN MOTEIRA. 
1,2 E 3 DE XULLO
O primeiro fin de semana de 
Xullo, os dia 1.2 e 3 Free Bo-
nesBikers, coa colaboración 
do  concello de Marín, organi-
za a XI concentración motei-
ra villa de Marín.
Será un fin de semana onde 
os seus organizadores pro-
pondrán unhavariedade de 
actividades a tódolosmotei-
ros e publico en xeral que se 
acerquen a Marín esa fin de 
semana.
Dende o venrespolanoite, con 
concertos dos grupos Green 
Envy e Desconverto, ata o do-
mingo coa entrega de trofeos.

Tamén o sábado haberáunha 
exhibición de Stunt a cargo 
do riderportuegues ACUKO, 
o cal repetirá acrobacias o do-
mingo polamañán.
O sábado taménhaberá dis-
tintos xogos e actividades 
durante toda a xornada , ade-
máis de celebrarse o 1º Show 
Bike Free bones, que consis-
te na exhibición – concurso 
de motos transformadas en 
maiorou menor medida, do-
tándoasdunhapersonalidade 
única.
Os organizadores contan coa 
presenza de preparadores 

tanto nacionais como inter-
nacionais, con premios en 
dúas categorías: 200 € a elixi-
damellorCustom e  200 € a 
elexida a  mellor Café racer.
Durante todo o fin de sema-
na, esperase a chegada de 
mais de  2000 motos cosseus 
entusiastas pilotos e acom-
pañantes, os cales poderán 
inscribir o evento por  15 € 
que inclúe caña de benvida, 
cea do sábado, desaiuno do 
domingo, camiseta conmemo-
rativa, ademáis de participar 
nos distintos sorteos que le-
varán a cabo e a degustación 
de aperitivos que realizaran-
se a diversas horas da mañán 
e da tarde.
As ceas e desaiunos para os 
inscritos serán ofrecidos , 
como en anos anteriores, po-
los locais hosteleros da villa, 
concertado co evento.
Os organizadores tamén-
puxeron á venda, rifas para o 
sorteo de 10 tarxetas de com-
bustible de 100€ cada unha, 
xadispoñibles en varios lo-
caishostaleiros de Marín e 
arredores.

EDUCACIÓN AMPLIARÁ OS TALLERES DO MÓDULO DE FP DE FABRICACIÓN 
MECÁNICA DO IES JOHAN CARBALLEIRA DE BUEU
O delegado territorial da 
Xunta en Pontevedra, José 
Manuel Cores Tourís, visi-
tou o IES Johan Carballeira 
de Bueu onde a Consellería 
de Educación executará a 
ampliación dos talleres do 
módulo de FP de Fabricación 
Mecánica durante este vera-
no cun orzamento de 250.000 
euros.
O delegado estivo acompaña-
do nesta visita polo alcalde da 
localidade, Félix Juncal, así 
como polo xefe territorial de 
Cultura e Educación, César 
Pérez Ares, e pola portavoz 
do PP deste concello, Berta 
Pérez. Cores Tourís aprovei-
tou a visita para felicitar ao 
IES Johan Carballeira pola 
celebración dos seus 25 anos 
de existencia. 
As obras suporán a nova 
construción de 120 metros ca-
drados nos cales instalaranse 
os talleres deste módulo de 
Formación Profesional, am-
pliándose tamén o seu acon-
dicionamento acústico.
Este proxecto, segundo apun-
tou Cores Tourís, “englóbase 
dentro do Plan de Dotación 
de Infraestruturas Educati-

vas 2016-2020 anunciado re-
centemente polo conselleiro 
de Cultura e Educación, como 
parte dos recursos obtidos a 
través do Fondo de Superávit 
de Responsabilidade co que o 
Goberno central recompensa 
á nosa comunidade autóno-
ma por ter cumprido o obxec-
tivo de déficit”.
As obras previstas para este 

instituto de Bueu, como as 
que se levarán a cabo este ve-
rano noutros centros de Pon-
tevedra, responden a unha 
priorización en función de 
4 criterios técnicos, nomea-
damente os de seguridade, 
utilidade, accesibilidade e 
habitabilidade; sendo todas 
elas obras determinadas a 
partir das avaliacións reali-

zadas polas unidade técni-
cas da Consellería. “A nosa 
provincia verase beneficiada 
con un total de 14,1 millóns 
de euros, executándose obras 
de mellora e ampliación en 
134 colexios e institutos”, en-
gadiu o delegado territorial, 
quen matizou que “no caso 
de Pontevedra, as necesida-
des orixinan actuacións máis 

integrais e de maior enver-
gadura que noutras zonas de 
Galicia, polo que esta provin-
cia concentrará o 35,5% dos 
recursos económicos”.
O alcalde da localidade agra-
deceu a colaboración da Xun-
ta para a execución destes 
traballos que permitirán con-
solidar unha oferta formativa 
neste instituto. Félix Juncal 
aproveitou a visita do delega-
do territorial para demandar 
a instalación dunha pasare-
la por encima do regato que 
enlaza o centro educativo con 
unha parcela municipal que 
podería servir como lugar de 
ocio. Cores Tourís destacou 
que trasladará esta deman-
da á Consellería de Medio 
Ambiente para que analice a 
viabilidade da mesma. 
A Consellería de Educación 
leva investidos nos diversos 
centros educativos de Bueu 
case dous millóns de euros 
nos últimos anos, co obxecti-
vo de mellorar e ampliar as 
instalacións, “o que ven a de-
mostrar o apoio da adminis-
tración autonómica con este 
municipio nunha época com-
plicada como foi o da crise”.

O CONCELLO DE BUEU APROBA EN PLENO UN EXPEDIENTE SANCIONADOR 
A AQUALIA POR FALTA MOI GRAVE
Ademais groso do debate plenario estivo centrado nunha moción sobre praias caninas en Bueu e sobre a 
laicidade do concello
A corporación municipal 
de Bueu celebrou o pleno 
correspondente ao mes de 
xuño, que durante o verán 
será a partir das 21 horas. 
Nel aprobouse o expediente 
sancionador que a alcaldía 
decide impoñer á concesio-
naria do servizo de augas 
de Bueu, Aqualia, debido a 
unha auditoría que realizou 
Augas de Galicia no cuarto 
trimestre de 2013 na que 
se detectaron unha serie de 
erros, que se lle pide á con-
cesionaria que corrixa as 
deficiencias e que esta non o 
fai. Por este motivo, e cunha 
sanción económica de 6.010 
euros, os grupos do BNG e 
SON, coas abstencións do 
PP e PSOE, aprobaron este 
expediente sancionador moi 
grave. Con todo, e tal e como 
resaltou o alcalde da vila, 

non é o único expediente que 
se lle abriu á concesionaria, 
aínda que esta se levou a 
pleno pola súa gravidade.
Houbo moitos asuntos para 
o debate, que partiron de 
varias mocións do PSdeG-
PSOE, partido representado 
por José Vilas. A primeira 
foi a referente á revisión ca-
tastral no Concello de Bueu, 
asunto que o concelleiro de 
facenda, José Cuervo, expli-
cou apelando a que a regula-
rización catastral é un pro-
ceso que se está levando a 
cabo en todos os concellos do 
Estado desde o 2012, e que 
non é exclusivo da vila mo-
rracense. En canto á cues-
tión que tamén se incluía na 
moción referente á devolu-
ción da taxa de 60 euros co-
brada aos veciños e veciñas, 
Cuervo destacou que o Con-

cello “non pode devolver algo 
que non cobrou”. Finalmen-
te, a moción foi rexeitada cos 
votos en contra do BNG.
A segunda, aprobada por 
unanimidade, foi sobre a ur-
banización dos viais provin-
ciais de Meiro e A Portela. 
Neste senso, o goberno local 
insistiu en que tras as varias 
reunións de traballo manti-
das cos responsables da De-
putación, o arranxo destas 
dúas estradas é prioritario, 
e neles vaise traballar para 
incrementar a seguridade 
viaria. 
Grupo de traballo sobre 
unha praia canina en Bueu
O grupo socialista presentou 
unha última moción sobre a 
conformación dunha praia 
canina no concello buenen-
se. Os fundamentos que es-
grimiu foron que é preciso 

adaptarse aos novos tempos 
e permitir que as persoas 
con mascotas poidan acce-
der aos areais. Con todo, 
Manuel Otero, concelleiro de 
deportes, e Félix Juncal, al-
calde de Bueu, manifestaron 
que o debate debe ser longo 
con respecto a este tema, xa 
que afecta á salubridade é 
á sanidade pública. Por iso, 
aínda que a votación foi des-
botada cos votos en contra 
do BNG, e a favor de PSdeG-
PSOE, PP, e ACB-SON, o 
grupo de goberno propuxo a 
creación dun grupo de tra-
ballo para debater sobre a 
mellor solución e as alterna-
tivas.
O pleno culminou coa pre-
sentación dunha moción de 
urxencia por parte de Julio 
Villanueva, representante 
de ACB-SON sobre a laici-

dade do concello. O edil re-
clamou que os concelleiros e 
concelleiras da corporación 
non debían asistir a actos 
relixiosos. Tras un longo de-
bate, varios concelleiros/as 
do grupo de goberno coinci-
diron en que en Bueu xa hai 
tempo que se superou este 
debate, xa que non hai sím-
bolos relixiosos nos actos nin 
nos espazos municipais. Con 
todo, a moción foi rexeitada 
polo BNG xa que “como al-
calde estou onde o pobo me 
pide estar”, sentenciou Félix 
Juncal.  Ademais, a asisten-
cia a actos relixiosos é ta-
mén por unha sensibilidade 
do goberno cara as costumes 
culturais e sociais, polo que 
a moción só contou co voto a 
favor de ACB-SON, en con-
tra de BNG e PP, e a absten-
ción do PSOE. 

HORÓSCOPOSUDOKU

LABIRINTOSOPA DE LETRAS

Aries:  En realidade Xullo non é tempo de descanso, tes pendentes 
numerosos asuntos e demasiado cambiantes como para perder 
o fío dos acontecementos. No plano profesional a confrontación 
con persoas que teñen intereses diferente pode ser moi intensa. 

Tauro:  Seguramente non estás vendo vir as consecuen-
cias da túa actual situación laboral e económica, iso 
fará que as túas emocións non te desborden e séntas-
te mellor. Non descoides a túa saúde e evita os excesos. 

Geminis:  En Julio a Lua estará en Géminis xunto con Júpi-
ter, isto non quita os problemas pero fai que sexas máis op-
timista e entusiasta fronte ás posibles solucións, de maneira 
que os teus acertos serán maiores e as túas accións veranse 
coroadas co éxito, a sorte estará da túa parte. Nas túas re-
lacións sentimentais o exceso pode levarte a discusións. 

Cancer:  A Lúa terá un influxo importante durante estes 
días e as túas emocións levarante a deseñar plans e estra-
texias de protección. Na túa vida amorosa as relacións te-
rán novos plans que afectarán á parella, especialmente en 
costumes e convivencia, pero tamén na xestión do diñeiro.

Leo: Este mes trae cambios, emocións, e posiblemente un 
incentivo financeiro. Movemento - viaxe, mudanza de re-
sidencia ou de oficina, quizais. Recibirás unha carta ou 
un chamado telefónico de alguén próximo e de quen non 
tes noticias hai tempo. Este mes debería ser suave e ale-
gre. Trata de non tomar as cousas demasiado en serio. 

Virgo: A incerteza profesional, a precariedade ou a perda de 
privilexios ou ingresos non deben de afectar ao teu traballo, 
intenta ser eficiente, se queres mellorar terá que ser pouco a 
pouco e aceptar as duras condicións do momento. Nos nego-
cios máis vale retirarse a tempo que ir ao desastre, se non o 
ves claro mellor é que non te comprometas, debes de salvagar-
dar os teus ingresos económicos á vista da perda de ingresos. 

Libra:  Este mes será axitado e terás algúns cambios in-
esperados. Non trates de planificar todo ata os teus mí-
nimos detalles. En cambio, se flexible e adáptate a cal-
quera cousa que se cruce no teu camiño. A expresión 
“estar coa corrente”, ilustra a maior parte deste mes.

Escorpio: É un tempo de acontecementos inesperados. Se 
flexible. Especialmente en pensamento. Abandona os ve-
llos conceptos e dogmas. Este é un tempo de incrible crece-
mento, tanto mental coma espiritual, pero debes deixar que 
ese crecemento aconteza. Chégante novas informacións. 

Sagitario: É tempo de esquecer e de prepararte para no-
vas aventuras. É necesario poñer atención aos detalles, en 
particular os relacionados ás túas finanzas. Verifica o sal-
do das túas contas regularmente e asegúrate de que tes 
gardados os recibos de depósito e doutras transaccións. 

Capricornio: Tes máis enerxía e estás con disposición de 
implementar algúns cambios na túa vida. Demostra agre-
sividade na túa carreira e esta progresará perfectamen-
te. Empeza novos proxectos. Aproveita a oportunidade.

Acuario: Abril será un mes en que dispoñerás da enerxía e 
as oportunidades para contactar coas persoas interesadas e 
realizar as xestións oportunas, pero o problema estará nos 
resultados, estes atrasaranse e sairanse do calendario esta-
blecido, o que che causará importantes molestias financeiras. 

Piscis: Non hai dúbida que son momentos difíciles, e 
esa é unha boa razón para non rexeitar ningunha pro-
posta laboral ou de negocios, máxime se non tes traba-
llo, así que, hai que analizar e explorar as novas opor-
tunidades, non hai nada doado, así que, ponte e busca.

 “A invernía de San Xoán tolle o viño e non dá pan”
 “Por San Xoán, as once con día dan”

 “Auga de San Xoán, nin palla nin gran”
“Por San Antón, xa a galiña pon, polas Candelas, todas elas”

“En San Xoán a sardiña molla o pan”
“Por San Pedro, rega con medo”

Castelo

